
ᓯᕗᓕᖓ
2021-ᒥ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᕐᒥᑦ ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ ᕿᒥᕐᕈᓂᐅᕗᑦ ᖃᐅᔨᓴᐃᓂᕐᒥ 
ᐱᓕᕆᐊᒃᓴᒥᓐᓂᒃ ᐱᓕᕆᓂᐅᓚᐅᖅᑐᓄᑦ ᐃᑭᒪᓪᓗᑎᒃ ᐅᒥᐊᕐᔪᐊᖅ CCGS ᐋᒪᓐᓴᓐ 2021-ᒥ 
ᖃᐅᔨᓴᐃᔭᖅᑐᕐᓂᖃᕐᕕᐅᓚᐅᖅᑐᒧᑦ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᐊᑐᐃᓐᓇᐅᑎᑕᐅᕗᑦ ᖃᓪᓗᓈᑎᑐᑦ, ᕖᕖᑎᑐᑦ ᐊᒻᒪᓗ 
ᐃᓄᒃᑎᑐᑦ ᐊᒻᒪᓗ ᑐᕌᖅᑎᑕᐅᓯᒪᓪᓗᑎᒃ ᑭᒃᑯᑐᐃᓐᓇᓄᑦ ᖃᐅᔨᑎᑕᐅᓯᒪᓕᕈᒪᔪᓄᑦ ᐅᒥᐊᕐᔪᐊᒃᑯᑦ ᖃᐅᔨᓴᐃᕙᓐᓂᕐᒥ 
ᑐᕌᕐᕕᒃᓴᕆᔭᐅᕙᒃᑐᓄᑦ ᐊᒻᒪᓗ ᐱᓕᕆᓂᐅᕙᒃᑐᓄᑦ, ᐃᓚᖃᖅᖢᒋᑦ ᐱᓕᕆᐊᖃᖃᑎᒋᔭᐅᔪᓄᑦ ᐊᒻᒪᓗ ᐱᓕᕆᓂᖃᕐᕕᐅᔪᓄᑦ 
ᖃᓂᑦᑑᓪᓗᑎᒃ ᓄᓇᖅᑲᑎᒌᖑᔪᓄᑦ. ᓇᓗᓇᐃᔭᖅᑕᐅᒋᐊᖅᓯᒪᔪᑦ ᖃᐅᔨᓴᒐᒃᓴᓂᒃ ᐱᓕᕆᓂᖃᕈᓯᐅᕙᒃᑐᓄᑦ ᒻᒪᓗ ᓯᕗᕐᖓᓂ 
ᖃᓄᐃᓕᖓᓕᕐᓂᖏᓄᑦ ᐱᔾᔪᑎᖃᖅᑐᑦ ᓴᖅᑭᑕᐅᓯᒪᕗᑦ ᐊᖏᓂᖅᓴᐅᔪᒥᒃ 2021 ᖃᐅᔨᓴᐃᓂᕐᒥ ᐅᓂᒃᑳᓕᐊᖑᓯᒪᔪᓂ, 
ᐊᑐᐃᓐᓇᐅᑎᑕᐅᓪᓗᑎᒃ ᖃᓪᓗᓈᑎᑐᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᑦᑎᓐᓂ ᐅᕙᓂ  website. 
ᐋᒪᓐᓴᓐ ᖃᐅᔨᓴᖅᑎᖏᑦ ᐊᐅᓚᑦᓯᔨᐅᕗᑦ ᖃᐅᔨᓴᐃᓂᕐᒥ ᐱᓕᕆᐊᒃᓴᕆᔭᐅᔪᓂᒃ ᖃᐅᔨᓴᐃᓂᕐᒥ ᓯᑯᒥᒃ ᓯᖁᑦᑎᕆᔪᓐᓇᖅᑐᒃᑯᑦ 
ᐅᒥᐊᕐᔪᐊᕐᒥ ᐃᑭᒪᓗᑎᒃ CCGS ᐋᒪᓐᓴᓐ. ᓂᕆᐅᖕᓂᖃᖅᑐᒍᑦ ᖃᓄᖅ ᐱᐅᓯᒋᐊᖅᑎᑕᐅᓯᒪᔪᑎᒍᑦ 
ᐊᒥᖅᑲᕈᑎᖃᖃᑦᑕᓕᕈᖕᓇᕆᐊᑦᑎᓐᓂᒃ ᐅᑭᐅᑕᒫᑦ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᕐᓂᕆᕙᒃᑕᑦᑎᓐᓂᒃ ᐊᒻᒪᓗ 
ᐃᑲᔪᖅᑐᐃᔾᔪᑎᐅᓕᕋᔭᖅᑐᓄᑦ ᓄᓇᓕᐅᔪᐃᑦ ᐱᓕᕆᓂᖃᖃᑕᐅᑎᑕᐅᕙᓕᕋᔭᕐᓂᖏᓐᓄᑦ. ᐅᖃᐅᓯᒃᓴᕆᔭᐅᔪᓂᒃ, 
ᐃᓱᒪᒋᔭᐅᓯᒪᔪᓂᒃ ᐊᒻᒪᓗ ᖃᐅᔨᓴᐃᓂᕐᒥ ᐱᓕᕆᓂᖃᕐᕕᐅᖁᔭᐅᔪᓂᒃ ᑐᓴᖅᑎᑕᐅᔪᒪᑦᓯᐊᖅᑐᒍᑦ ᐊᒻᒪᓗ 
ᐊᐅᓪᓚᖅᑎᑕᐅᔪᓐᓇᖅᓱᑎᒃ ᐅᑯᓄᖓ media@as.ulaval.ca.

ᕿᒥᕐᕈᔭᐅᓂᖏᑦ ᑕᒪᕐᒥᒃ

2021-ᒥ ᖃᐅᔨᓴᕆᐊᖅᓯᒪᓂᕗᑦ ᐱᒋᐊᖅᑎᑕᐅᓚᐅᕐᐳᖅ ᔪᓚᐃ 4-ᒥ, ᑕᐃᒪ ᑲᓇᑕᒥᐅᑦ ᖃᐅᔨᓴᐃᔭᖅᑐᕐᓯᒪᔪᓄᑦ ᓯᑯᒥᒃ 
ᓯᖁᖅᑎᕆᓲᖅ ᐅᒥᐊᕐᔪᐊᖅ CCGS ᐋᒪᓐᓴᓐ ᐃᖏᕐᕋᓯᒋᐊᕐᒪᑦ ᑯᐃᐸᒃ ᓯᑎᒥᑦ 18-ᒋᔭᖓᓂᒃ ᐅᑭᐅᑕᒫᑦ ᐅᑭᐅᖅᑕᖅᑐᒥ 
ᐱᓕᕆᔭᖅᑐᕐᓯᒪᔪᓂᒃ ᐅᓯᓪᓗᓂ.  ᐃᓱᒪᑕᐅᓪᓗᑎᒃ ᖃᐅᔨᓴᖅᑎᐅᔪᑦ ᖃᐅᔨᓴᕆᐊᖅᓯᒪᓂᖓᓐᓂ ᐱᓕᕆᓂᖃᓚᐅᖅᑐᑦ ᑎᑭᑦᓱᒍ 
ᓄᕕᐱᕆ 3-ᒧᑦ ᐊᒻᒪᓗ ᐅᖓᑖᓄᑦ 140-ᐅᔪᓂᒃ ᖃᐅᔨᓴᖅᑎᒻᒪᕆᐅᔪᓂᒃ ᑲᓇᑕᒥᑦ ᐊᒻᒪᓗ ᓯᓚᕐᔪᐊᓕᒫᒥᑦ ᖃᐅᔨᖅᑎᓂ 
ᐱᓕᕆᐊᖃᖃᑎᒌᖑᔪᑦ ᖃᐅᔨᓴᐃᓂᖃᕈᓐᓇᓕᓚᐅᖅᓱᑎᒃ ᑕᕆᐅᑉ ᐊᒻᒪᓗ ᑕᕆᐅᑉ ᓯᒡᔭᖏᑕ ᐊᕙᑎᒋᔭᖏᓂᒃ ᓛᐸᑐᐊᕆᐅᑉ 
ᑕᕆᐅᖓᑕ, ᓴᓐᓂᕈᑎᐅᑉ ᐃᒪᖓᑕ, ᐅᑭᐅᖅᑕᖅᑐᒥ ᕿᑭᖅᑕᐃᑦ ᐊᒻᒪᓗ ᐅᐊᓕᓂᐅᑉ ᐃᒪᖓᑕ. ᑕᒪᐃᑎᒎᕐᓗᒍ, ᐅᒥᐊᕐᔪᐊᖅ 
ᐃᖏᕐᕋᓂᖃᓚᐅᕐᑐᖅ ᐅᖓᑖᓄᑦ 17, 968 ᒪᐃᓕᓂᒃ ᐃᒪᒃᑯᑦ (33,277 ᑭᓗᒦᑕᓂᑦ, ᐅᕝᕙᓘᓐᓃᑦ 6-ᖏᖅᑕᕈᖕᓇᖅᖢᒍ ᑲᓇᑕᐅᑉ 
ᓄᓇᖃᕐᔪᐊᖓᑕ ᓯᕕᑐᓂᖓ) 122-ᓄᑦ ᐅᓪᓗᓄᑦ ᐃᖏᕐᕋᓂᖃᕋᒥ ᐃᑲᔪᖅᑐᐃᒋᐊᖅᓯᒪᓪᓗᑎᒃ 8-ᖑᔪᓂᒃ ᐊᖏᔫᑎᐅᓪᓗᑎᒃ 
ᖃᐅᔨᓴᐃᓂᕐᒥ ᐱᓕᕆᐊᖑᔪᓂᒃ, ᐊᒻᒪᓗ  ᐱᓕᕆᐊᖑᔪᓄᑦ ᐃᑲᔪᖅᑎᒌᖕᓂᖃᖅᓱᑎᒃ ᐱᓕᕆᖃᑕᐅᔭᖅᑐᕐᓯᒪᒋᓪᓗᑎᒃ. 
2021-ᒥ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᕐᓂᖓ ᐱᒋᐊᖅᑎᑕᐅᒻᒪᑦ, ᓴᓗᒻᒪᖅᓴᐃᓯᒪᔭᕆᐊᖃᕐᓂᖏᑦ ᐊᑐᓕᖅᑎᑕᐅᓯᒪᓚᐅᖅᑐᑦ 
ᐊᑦᑕᓇᖅᑐᒦᓕᖅᑎᑕᐅᔪᓐᓇᕐᓂᖓᑦ ᑐᕌᖓᓪᓗᒍ ᓄᕙᒡᔪᐊᕐᓇᖅ-19-ᒥᒃ ᐋᓐᓂᐊᖃᓕᕈᓐᓇᕐᓂᖓᑦ 
ᐱᑕᖃᕈᖕᓃᖅᑎᑕᐅᒋᐊᖅᓯᒪᓪᓗᓂ. ᖃᐅᔨᓴᐃᓂᕐᒧᑦ ᐃᓚᒋᔭᐅᖃᑕᐅᔪᑦ ᐋᓐᓂᐊᖃᓕᖅᑕᐃᓕᒪᔾᔪᑎᓂᒃ ᑲᐱᔭᐅᓯᒪᓚᐅᖅᑐᑦ, 
ᐊᒻᒪᓗ ᖃᐅᔨᒋᐊᖅᑕᐅᖅᑳᓚᐅᖅᓱᑎᒃ ᐃᑭᓚᐅᖅᑎᓐᓇᒋᑦ ᐅᒥᐊᕐᔪᐊᒧᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᖅᐸᒃᓱᑎ ᐃᑭᒪᓂᓕᒫᖏᓐᓂ. 
ᐃᖅᑲᓇᐃᔭᖅᑎᐅᔪᑦ ᐅᒥᐊᕐᔪᐊᒥ ᐊᓯᔾᔨᖅᑕᐅᖃᑦᑕᓚᐅᖅᐳᑦ ᒪᓕᒃᖢᒋᑦ ᒪᓕᒋᐊᖃᓪᓚᕆᒃᑎᑕᐅᓪᓗᑎᒃ 
"ᖃᓂᒡᓕᓯᒪᑦᑕᐃᓕᒪᔭᕆᐊᖃᕐᓂᕐᒧᑦ" ᒪᓕᒐᖁᑎᐅᔪᓂᒃ ᓄᓇᓕᒋᔭᐅᔪᓂ. ᑕᒪᒃᑯᐊ ᒪᓕᒃᑕᐅᔭᕆᐊᓕᖁᑎᐅᔪᑦ 
ᐊᑐᕐᓂᖃᒻᒪᕆᓚᐅᕐᓂᖏᑦ ᓇᓗᓇᐃᖅᓯᒪᓕᓚᐅᕐᐳᖅ ᐊᒻᒪᓗ ᖃᐅᔨᓴᐃᓂᖃᕈᓐᓇᖅᓱᑎᒃ ᐃᓗᐃᒃᑲᐅᓪᓗᑎᒃ ᖃᐅᔨᓴᖅᑎᒻᒪᕆᐅᔪᐃᑦ.

ᓯᕗᓪᓕᖅᐸᐅᓪᓗᓂ ᐱᓕᕆᓂᖃᖅᐸᓪᓕᐊᓂᖅ ᖃᐅᔨᓴᐃᔭᖅᑐᕐᓯᒪᓂᕐᒥ (ᐱᓕᕆᐊᒃᓴᑦ 1) ᐃᖏᕐᕋᓚᐅᖅᐳᖅ ᐅᒥᐊᕐᔪᐊᖅ CCGS 
ᐋᒪᓐᓴᓐ ᓛᐸᑐᐊᕆᐅᑉ ᑕᕆᐅᖓᒍᑦ ᑕᕆᐅᑉ ᐊᕙᑎᒋᔭᖓᓂ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᖑᔪᓄᑦ ᑲᓇᑕᒥ 
ᐆᒪᓂᖃᖅᑐᓕᕆᔨᒃᑯᖏᓂᑦ (NRCan). ᐱᓕᕆᐊᖑᕙᓪᓕᐊᓂᖏᑦ 2-ᒥᒃ ᐱᓕᕆᓂᖃᓕᕋᒥᒃ ᐅᒥᐊᕐᔪᐊᖅ ᓛᐸᑐᐊᕆᐅᑉ ᑕᕆᐅᖓᒍᑦ 
ᐊᒻᒪᓗ ᓴᓐᓂᕈᑎᐅᑉ ᐃᒪᖓᒍᑦ ᐃᖏᕐᕋᓂᖃᓚᐅᖅᐳᑦ ᐆᒪᓂᖃᖅᑐᓄᑦ ᑯᐊᕈᓪᓄᑦ (Coral) ᓇᔪᖅᑕᐅᕙᒃᑐᓂᒃ 
ᖃᐅᔨᓴᐃᓂᖃᕆᐊᖅᓯᒪᓪᓗᑎᒃ ᐊᑐᖅᓱᒋᑦ ᐋᒪᑦᓴᓐ ᖃᐅᔨᓴᐃᔨᑦ ᐅᖓᓯᒃᑐᒥᑦ ᖃᐅᔨᓴᕈᑎᓂᒃ (ROV). ᖃᐅᔨᒪᓂᒃᑯᑦ ᐊᒻᒪ 
ᐆᒪᔪᓕᕆᓂᒃᑯᑦ ᖃᓄᐃᓕᐅᕈᓯᑎᒍᑦ ᓴᓐᓂᕈᑎᐅᑉ ᐃᒪᖓᓂ (KEBABB) ᐱᓕᕆᐊᒧᑦ, ᓯᕗᓕᖅᑎᖃᖅᓱᑎᒃ ᑲᓇᑕᒥ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑕᕆᐅᓕᕆᔨᒃᑯᓐᓂ ᐱᓕᕆᖃᑎᒋᓪᓗᒋᑦ ᑲᓇᑕᒥ ᓯᓚᑦᑐᖅᓴᖅᕕᐅᔪᑦ, ᐱᓕᕆᐊᖑᓚᐅᖅᐳᑦ ᓴᓐᓂᕈᑎᐅᑉ 
ᐃᒪᖓᓂ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂ ᐱᓕᕆᐊᖑᕙᓪᓕᐊᓂᖏ 3-ᒥᒃ ᐱᓕᕆᓂᖃᓕᕋᒥᒃ, ᐃᓚᖃᖅᑎᑦᓱᒋᑦ ᓯᓐᑎᓄᓪ ᓄᐊᔅᑯᑦ 
(Sentinel North) ᖃᔨᓴᐃᓂᖓᑦ ᖁᐊᖅᑕᖅᒥ (ᓄᓇᕕᒃ). ᐱᓕᕆᐊᖑᕙᓪᓕᐊᓂᖏᑦ 4-ᖓᓂ ᐱᓕᕆᓂᖃᖅᓱᑎᒃ 
ᑐᑭᒧᐊᒃᑎᑦᓯᔨᐅᓚᐅᖅᐳᑦ ᓯᓚᕐᔪᐊᓕᒫᒥ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᐅᕙᒃᑐᓄᑦ ᐱᓕᕆᐊᒧᑦ (PeCaBeau), 
ᖃᐅᔨᓴᐃᓂᖃᖅᑐᓄᑦ ᖁᐊᖑᐃᓐᓇᖅᑐᒥ ᐳᔪᕐᓗᒃᑕᖃᕐᓂᐅᔪᓄᑦ ᕿᖓᐅᑦ ᑕᕆᐅᖓᓂ ᐊᒻᒪᓗ RADCARBBS-ᑯᑦ 
ᐱᓕᕆᐊᖓᓄᑦ, ᑎᑎᕋᖅᓯᒪᔪᓕᐅᕐᓂᖃᓚᐅᖅᑐᓂᒃ ᐳᔪᕐᓗᒃᑕᖃᓕᖅᐸᓪᓕᐊᓂᐅᔪᓂᒃ ᑐᖁᓐᓇᖅᑐᖃᖅᓱᑎᒃ ᓴᓐᓂᕈᑎᐅᑉ ᐃᒪᖓᓂ 
ᐊᒻᒪᓗ ᐅᐊᓕᓂᐅᑉ ᑕᕆᐅᖓᓂ. ᐅᒥᐊᕐᔪᐊᖅ ᑕᐃᒪᓗ ᐅᑎᖅᐸᓪᓕᐊᓕᓚᐅᕐᐳᖅ ᑯᐃᐸᒃ ᓯᑎᒧᑦ ᖃᐅᔨᓴᐃᕙᓪᓕᐊᓪᓗᑎᒃ Dark 
Edge-ᒥᒃ ᐱᑕᖃᕐᓂᖓᓂᒃ ᖃᐅᔨᓴᐃᓂᐅᔪᒧᑦ ᓴᓐᓂᕈᑎᐅᑉ ᐃᒪᖓᓂ ᐱᓕᕆᐊᖑᕙᓪᓕᐊᓂᖏᑦ 5-ᒥᒃ ᐱᓕᕆᓂᖃᖅᓱᑎᒃ. 
ᑭᖑᓪᓕᕐᒥᒃᓕ, ᐃᓚᒋᔭᐅᖃᑕᐅᔪᐃᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᐱᓕᕆᐊᖃᖅᑎᖏᑦ ᐃᑭᒪᓚᐅᕐᒪᑕ ᐅᒥᐊᕐᔪᐊᒥ 
ᖃᐅᔨᓴᐃᔭᖅᑐᕐᓯᒪᓪᓗᑎᒃ ᑕᕆᐅᑉ ᓇᑎᖓᓂ ᑭᓐᓂᑕᖁᑎᓂᒃ, ᓂᕿᒋᔭᒃᓴᖃᕐᓂᐅᔪᓂᒃ, ᑐᖁᓐᓇᖅᑐᖃᕐᓂᐅᔪᓂᒃ ᐅᒻᒪᓗ 
ᐆᒪᓂᖃᖅᑐᐃᑦ ᐱᑕᖃᓕᖅᐸᓪᓕᐊᓂᖏᓂᒃ ᐃᒪᕐᒥᐅᑕᐃᑦ ᓅᒍᖕᓇᖖᒋᑦᑐᓂᑦᓇᖕᒥᓂᖅ ᐃᖃᓗᖕᓄᑦ ᐱᓕᕆᐊᖑᕙᓪᓕᐊᓂᖏᑦ 2-
ᒥᑦ 4-ᒧᑦ ᐱᓕᕆᓂᖃᖅᑎᓪᓗᒋᑦ.  
2021-ᒥ ᐅᒥᐊᕐᔪᐊᒃᑯᑦ ᖃᐅᔨᓴᕆᐊᕐᓂᖓ ᑕᒪᐃᑎᒍᑦ ᐃᖏᕐᕋᑦᓯᐊᕐᓂᖃᒻᒪᕆᓚᐅᕐᑐᑦ, ᐊᒻᒪᓗ ᐊᖏᔪᐊᓗᖕᒥᒃ 
ᐃᑲᔪᖅᑕᐅᓯᒪᓂᖃᓚᐅᖅᓱᓂ ᑲᔪᓯᑎᑕᐅᓯᒪᓂᖓᑕ ᐱᓕᕆᐊᖃᖃᑎᖃᕐᓂᐅᔪᓄᑦ ᑲᓇᑕᒥ ᓯᑯᒥᒃ ᓯᖁᑦᑎᕆᔪᖕᓇᖅᑐᒃᑯᑦ 
ᐃᖅᑲᓇᐃᔭᖅᑎᐅᔪᓂᑦ, ᖃᐅᔨᓴᐃᓂᕐᒥ ᐱᓕᕆᐊᖑᔪᓂᑦ ᐊᒻᒪᓗ ᐱᓕᕆᓂᖃᕈᖕᓇᖅᑎᑦᓯᔨᐅᓪᓗᑎᒃ ᐃᖅᑲᓇᐃᔭᕐᕕᐅᔪᓂᑦ. ᑕᒪᕐᒥᒃ 
ᑐᑭᓯᒋᐊᕐᕕᒃᓴᖁᑎᐅᔪᓂᒃ ᐱᓯᒪᓕᓚᐅᕐᓂᖏᑦ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᕐᒥᓐᓂ ᐱᓕᕆᐊᖑᕙᓪᓕᐊᕗᑦ ᖃᐅᔨᓴᒐᐅᕙᓪᓕᐊᓪᓗᑎᒃ 
ᐊᒻᒪᓗ ᐅᖃᓕᒫᒐᖖᒍᖅᑎᑕᐅᕙᓪᓕᐊᓪᓗᑎᒃ, ᐋᒪᓐᓴᑦ ᖃᐅᔨᓴᖅᑎᖏᓂᑦ ᐅᕝᕙᓘᓐᓃᑦ ᐃᓛᒃᑰᖓᓪᓗᑎᒃ ᖃᐅᔨᓴᐃᖃᑎᒌᖑᔪᓂᑦ. 
ᑕᒪᕐᒥᐅᓪᓗᑎᒃ ᖃᐅᔨᓴᐃᓂᕐᒥ ᑐᑭᓯᒋᐊᕐᕕᒃᓴᖁᑎᑦ ᐱᔭᐅᓯᒪᓕᓚᐅᖅᑐᑦ ᐋᒪᓐᓴᓐ ᖃᐅᔨᓴᐃᓂᖓᓂᑦ ᑭᒃᑯᑐᐃᓐᓇᓄᑦ 
ᐊᑐᐃᓐᓇᐅᓕᖅᑎᑕᐅᓂᐊᖅᐳᑦ ᐅᕙᓂ ᖃᕆᑕᐅᑎᒍᑦ Polar Data Catalog, ᐊᒻᒪᓗ ᖃᐅᔨᓴᐃᓂᕐᒥᑦ ᐅᖃᓕᒫᒐᓕᐊᖑᓯᒪᔪᓂ 
ᐊᒻᒪᓗ ᓴᖅᑭᑕᐅᓯᒪᓕᓚᐅᖅᑐᑦ ᐊᒥᖅᑲᖅᑕᐅᓯᒪᓕᖅᐸᒃᓱᑎᒃ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᑦᑎᓐᓂᑦ 
ᐅᖃᓕᒫᒐᖖᒍᖅᑎᑕᐅᓯᒪᓕᕌᖓᑕ ᐅᕙᓂ website.
ᐊᕕᒃᑐᖅᓯᒪᓂᖏᓐᓃᓐᓂᐊᓕᕐᒥᔪᑦ ᐃᓗᓕᖃᖅᐳᑦ ᓇᐃᒡᓕᒋᐊᖅᑎᑕᐅᓯᒪᓪᓗᑎᒃ ᐅᓂᒃᑳᓕᐊᖑᓯᒪᔪᓂᒃ ᖃᐅᔨᓴᐃᓂᕐᒥᑦ 
ᐱᓕᕆᓂᐅᓚᐅᖅᑐᓄᑦ ᐊᒻᒪᓗ ᐱᓕᕆᐊᖑᓚᐅᖅᑐᓄᑦ ᐊᑐᓂᑦ 5-ᖑᓪᓗᑎᒃ ᐱᓕᕆᐊᖑᕙᓪᓕᐊᓂᐅᓚᐅᖅᑐᓂᑦ 2021-ᒥ 
ᐅᒥᐊᕐᔪᐊᒃᑯᑦ ᐋᒪᓐᓴᓐ ᖃᐅᔨᓴᐃᓂᖃᕆᐊᖅᓯᒪᓚᐅᕐᓂᕐᒧᑦ.

42021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

KEBABB / ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ / SN ᖁᐊᕐᑕᖅ

NRCan

2021 ᔫᓂ ᔪᓚᐃ ᐅᒡᒍᑎ ᓯᑦᑎᐱᕆ ᐅᒃᑐᐱᕆ ᓄᕕᐱᕆ

2021/07/0420 ᐅᓪᓗᐃᑦᐱᓕᕆᐊᖃᓕᖅᑎᑦᓯᒋᐊᕐᓂᖅ

2021/11/03 7ᐃᓱᓕᑎᑕᐅᒋᐊᖅᓯᒪᓂᖏᑦ

27 ᐅᓪᓗᐃᑦDark Edge

2021/08/1228 ᐅᓪᓗᐃᑦROV / ᐅᑭᐅᖅᑕᖅᑐᒥᒃ
ᑐᑭᓯᓂᐊᖅᑎᒃᑯᑦ

2021/09/0928 ᐅᓪᓗᐃᑦ

2021/10/0728 ᐅᓪᓗᐃᑦPeCaBeau / ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ / RADCARBBS

2021/07/1510 ᐅᓪᓗᐃᑦ

ᖃᐅᔨᓴᐃᓂᐅᑉ ᐱᒋᐊᖅᑎᑕᐅᓯᒪᓂᖓ
ᑯᐃᐸᒃ ᓯᑎ

2021/07/04

ᐃᖅᑲᓇᐃᔭᖅᑎᐅᔪᑦ
ᐊᓯᔾᔨᖅᑕᐅᓂᖏᑦ

ᓴᐃᓐᑦ ᔮᓐᔅ
2021/07/15

ᐃᖅᑲᓇᐃᔭᖅᑎᐅᔪᑦ
ᐊᓯᔾᔨᖅᑕᐅᓂᖏᑦ

ᐃᖃᓗᐃᑦ

2021/08/12

ᐃᖅᑲᓇᐃᔭᖅᑎᐅᔪᑦ
ᐊᓯᔾᔨᖅᑕᐅᓂᖏᑦ
ᖃᐅᓱᐃᑦᑐᖅ

2021/09/09

ᖃᐅᔨᓴᐃᓂᐅᔪᑉ
ᐃᓱᓕᕝᕕᖓ
ᑯᐃᐸᒃ ᓯᑎ

2021//11/03

ᐃᖅᑲᓇᐃᔭᖅᑎᐅᔪᑦ
ᐊᓯᔾᔨᖅᑕᐅᓂᖏᑦ
ᐃᖃᓗᒃᑑᑦᑎᐊᖅ

2021/10/07

ᐱᓕᕆᐊᖑᕙᓪᓕᐊᓂᖏᑦ 1

ᐱᓕᕆᐊᖑᕙᓪᓕᐊᓂᖏᑦ 2

ᐱᓕᕆᐊᖑᕙᓪᓕᐊᓂᖏᑦ 3

ᐱᓕᕆᐊᖑᕙᓪᓕᐊᓂᖏᑦ 4

ᐱᓕᕆᐊᖑᕙᓪᓕᐊᓂᖏᑦ 5

https://www.polardata.ca/pdcsearch/PDCSearchDOI.jsp?doi_id=12713
https://amundsenscience.ulaval.ca/


ᐱᓕᕆᐊᖑᕙᓪᓕᐊᓂᖏᑦ 1

ᐱᓕᕆᐊᖑᔪᒧᑦ ᓇᓗᓇᐃᔭᐅᑎᑦ
ᓯᕗᓕᖅᑎᒋᔭᐅᓪᓗᑎᒃ ᑕᕆᐅᑉ ᐊᕙᑎᒋᔭᖓᓂ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᖑᔪᓄᑦ 
ᑲᓇᑕᒥ ᐆᒪᓂᖃᖅᑐᓕᕆᔨᒃᑯᖏᑦ (NRCan), ᑕᕆᐅᒥ ᐊᕙᑎᒋᔭᖓᓂ 
ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᒥ ᖃᐅᔨᓴᐃᓂᖃᖅᐸᒃᑐᑦ ᑕᕆᐅᑉ ᓇᑎᖓᓂ 
ᐆᒪᓂᖃᖅᑐᖁᑎᐅᔪᓂᒃ ᐊᒻᒪᓗ ᑕᕆᐅᑉ ᐊᕙᑎᒋᔭᖓᓄᑦ ᐅᓗᕆᐊᓇᖅᑐᖁᑎᐅᔪᓂᒃ 
ᑲᓇᖕᓇᖅᐸᓯᐊᓂ ᓂᐅᕙᐅᓐᓛᓐ ᓯᓘᑉ ᐊᒻᒪᓗ ᑐᕌᕐᕕᒃᓴᖃᖅᓱᑎᒃ 
ᐱᑕᖃᖅᑎᑦᓯᓯᒪᓕᕆᐊᒧᑦ ᓄᑖᑎᒍᑦ ᐊᕕᒃᑐᖅᓯᒪᓂᕐᒥ ᐱᓯᒪᔭᐅᓕᖅᑐᓂᒃ 
ᐃᑲᔪᕈᑎᐅᓂᐊᕐᓗᑎᒃ ᐃᒪᕐᒥᐅᑕᓕᕆᔨᑦ ᑕᕆᐅᕐᒥᐅᑕᓕᕆᔨᒃᑯᓪᓗ (DFO) 
ᒪᓕᒐᖁᑎᓕᐅᕐᓂᖏᓐᓄᑦ ᐊᒻᒪᓗ ᐃᓱᒪᓕᐅᕈᑎᐅᕙᒃᑐᓄᑦ. ᐱᓕᕆᐊᖑᔪᖅ ᑖᓐᓇ 
2020-ᒥ ᐃᑲᔪᕐᓂᖃᓚᐅᕐᒥᔪᖅ ᓄᕙᒡᔪᐊᕐᓇᖅ-19 ᐊᑐᓕᖅᓯᒪᑎᓪᓗᒍ ᑕᐃᒪ ᓯᑯᒥᒃ 
ᓯᖁᑦᑎᕆᕙᓪᓕᐊᓲᖅ ᐅᒥᐊᕐᔪᐊᖅ ᐅᑭᐅᖅᑕᖅᑐᒦᖏᓐᓇᖅᑎᓪᓗᒍ. 
ᓯᕗᓂᐊᓂ ᖃᐅᔨᓴᐃᓂᐅᓚᐅᖅᑐᑦ ᓇᓗᓇᐃᖅᓯᓯᒪᓕᓚᐅᕐᒪᑕ ᑕᕆᐅᑉ ᓇᑎᕆᔭᖓ 
ᑖᔅᓱᒪᓂ ᐊᕕᒃᑐᖅᓯᒪᓂᐅᔪᒥ ᐱᑕᖃᓕᖅᓯᒪᓂᖓᓂᒃ ᐅᓗᕆᐊᓇᖅᓯᓯᒪᔪᓂᒃ, 
ᐱᓗᐊᖅᑐᒥᒃ ᐅᒥᐊᕐᔪᐊᓄᑦ ᐊᖅᑲᐅᒪᓲᓄ ᐊᔪᓕᕐᕕᐅᖃᑦᑕᕐᓂᖓᓄᑦ. ᐱᐅᓂᖅᓴᑎᒍᑦ 
ᑐᑭᓕᐅᖅᑕᐅᓯᒪᓕᕆᐊᖃᕐᒪᑕ ᑕᒪᒃᑯᐊ, ᐃᓗᐊᖅᑐᒥᒃ 
ᓇᓗᓇᐃᔭᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᖃᖓ ᐅᓪᓗᖓᓂ 
ᑕᐃᒪᓐᓇᐃᓕᓚᐅᕐᓂᕕᓂᖏᑕ ᐅᓗᕆᐊᓇᖅᓯᓯᒪᔪᓂᒃ ᐊᒻᒪᓗ 
ᑐᑭᓯᐅᒪᓕᒃᑲᓐᓂᕆᐊᖅᑕᐅᓗᑎᒃ ᖃᓄᖅ ᐊᕙᑎᒋᔭᖓ ᐊᒃᑐᖅᑕᐅᓯᒪᓕᕈᓐᓇᕐᒪᖔᑦ 
ᐆᒪᓂᖃᖅᑐᖁᑎᖃᕐᕕᐅᔪᓄᑦ ᐊᒻᒪᓗ ᐱᓕᕆᐊᖑᕙᓪᓕᐊᓂᐅᔪᓄᑦ. 

ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 
ᓯᓚᓗᖕᓂᖓ ᓛᐸᑐᐊᕆᐅᑉ ᑕᕆᐅᖓᓂ ᐊᒃᑐᐃᓯᒪᓂᖃᓚᐅᕐᒪᑦ ᐊᐅᓚᑦᓯᓂᖃᕐᕕᐅᓪᓗᑎᒃ ᐱᓕᕆᐊᖑᔪᓂᒃ ᓇᐃᑦᑑᓪᓗᓂ 
ᐱᓕᕆᐊᖑᕙᓪᓕᐊᓂᖏᑕ ᐱᓕᕆᓂᐅᔪᓄᑦ. ᑕᒪᐃᑎᒍᑦ ᐱᓕᕆᓂᐅᔪᓂ, ᐱᓕᕆᐊᖃᖃᑎᒌᒃᑎᑦ ᑭᓐᓂᑕᕐᓂᒃ ᐱᓯᒪᓕᕈᓐᓇᓚᐅᖅᑐᑦ 
ᒪᕐᕈᐃᖕᓂᒃ (2) ᑭᓐᓂᑕᕐᓂᒃ ᑲᑎᖅᓱᐃᔾᔪᑎᓂᑦ ᐊᒻᒪᓗ ᐊᑕᐅᓯᕐᒥᒃ (1) ᑭᑉᐹᕆᒃᑐᑦ ᑭᓐᓂᑕᕐᓂᒃ ᑲᑎᖅᓱᐃᔾᔪᑎᓂᑦ, ᑲᑎᖅᓱᐃᓪᓗᑎᒃ 
ᑕᕆᐅᖅ ᐃᒪᖓᓂᒃ ᐊᑐᖅᓱᒋᑦ ᒪᕐᕉᒃ (2) ᐃᒥᕐᒥᒃ ᖃᐅᔨᓴᐃᔾᔪᑎᑦ CTD-Rosettes-ᓂᒃ, ᖃᐅᔨᓴᐃᓪᓗᑎᒃ ᑕᕆᐅᑉ ᓇᑎᐊᓂ 
ᐆᒪᓂᖃᖅᑐᓂᒃ ᐊᑐᖅᓱᑎᒃ ᐊᖅᑲᐅᒪᓪᓗᓂ ᐊᔾᔨᓕᐅᕈᑎᓂᒃ ᐱᖓᓱᓂᒃ (3), ᐊᒻᒪᓗ ᓄᓇᖖᒍᐊᓕᐅᖅᐸᓪᓕᐊᓪᓗᑎᒃ 3,495 ᑭᓗᒦᑕᓂᒃ 
(km2) ᑕᕆᐅᑉ ᓇᑎᐊᓂᒃ.

2021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

ᑭᓂᖅᑕᓂᒃ ᑲᑎᖅᓱᐃᔾᔪᑎᑦ (piston corer) 
ᐊᑐᖅᑕᐅᕙᖕᒪᑕ ᖃᐅᔨᓴᒐᒃᓴᓂᒃ 
ᐱᓯᒪᓕᕈᑎᐅᕙᒃᓱᑎᒃ ᐊᒻᒪᓗ 
ᖃᐅᔨᓴᐃᔪᓐᓇᓕᖅᐸᒃᓱᑎᒃ ᑭᓐᓂᕐᑕᐃᑦ 
ᖃᓕᕇᓕᖅᓯᒪᓂᖃᖅᑐᓂᒃ ᑕᕆᐅᑉ ᐊᑖᓂ.

ᑭᑉᐹᕆᒃᑐᑦ ᑭᓐᓂᑕᕐᓂᒃ ᑲᑎᖅᓱᐃᔾᔪᑎᑦ 
(box corer) ᐱᓯᒪᓕᕈᑎᐅᕙᒃᐳᑦ 
ᐊᕿᑦᑐᓂᒃ ᑭᓐᓂᑕᕐᓂᒃ ᐊᒻᒪᓗ ᐆᒪᓂᖃᖅᑐᓂᒃ 
ᑕᕆᐅᑉ ᓇᑎᖓᓂ ᐊᕙᑎᖓᓃᑦᑐᓄᑦ 
ᐸᕝᕕᓵᖅᓯᒪᓗᐊᖅᑕᐃᓕᔪᓐᓇᖅᓱᑎᒃ.

ᐃᒥᕐᒥᒃ ᑲᑎᖅᓱᐃᔾᔪᑎᑦ (CTD-Rosette) ᓴᓇᕐᕈᑎᒃᓴᐃᑦ 
ᑐᓴᖅᓴᐅᔾᔪᑎᖃᖅᑐᑦ ᖃᐅᔨᓴᕈᑎᐅᕙᒃᐳᑦ ᑕᑯᒃᓴᐅᓂᕆᔭᖏᓂᒃ, 
ᐆᒪᓂᖃᖅᑐᓄᑦ ᐊᒻᒪᓗ ᐃᓚᒃᓴᖁᑎᖃᕐᓂᐅᔪᓄᑦ ᐊᕙᑎᖏᓂ ᐊᒻᒪᓗ 
ᑲᑎᖅᓱᐃᓪᓗᑎᒃ ᑕᕆᐅᒥᒃ ᖃᐅᔨᓴᒐᒃᓴᐅᓂᐊᖅᑐᒥᒃ ᐃᒫᓂ.

ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ 6

ᐱᓕᕆᐊᖑᕙᓪᓕᐊᓂᖏᑦ 2
ᐱᓕᕆᐊᖑᔪᒧᑦ ᓇᓗᓇᐃᔭᐅᑎᑦ
35-ᖑᓪᓗᑎᒃ ᖃᐅᔨᓴᖅᑎᒻᒪᕇᑦ ᐃᑭᒪᓕᓚᐅᖅᐳᑦ ᐅᒥᐊᕐᔪᐊᖅ CCGS 
ᐋᒪᓐᓴᓐ ᐃᓚᐅᖃᑕᐅᓂᐊᖅᓱᑎᒃ ᖃᐅᔨᓴᐃᖃᑎᒌᖕᓂᕐᒥᒃ 
ᐆᒪᓂᖃᖅᑐᖁᑎᖃᕐᕕᐅᔪᓂᒃ ᐊᒻᒪᓗ ᑕᕆᐅᑉ ᓇᑎᖓᑕ ᑕᐅᑦᑐᕆᔭᖏᓂᒃ 
ᓛᐸᑐᐊᕆᐅᑉ ᑕᕆᐅᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ. ᑖᓐᓇ 
ᐱᓕᕆᐊᖑᔪᖅ, ᓯᕗᓕᖅᑎᒋᔭᐅᓪᓗᑎᒃ ᑎᐊᓪᕼᐆᓯ ᓯᓚᑦᑐᖅᓴᖅᕕᖓᑦ 2021-
ᒥ, ᐱᓕᕆᐊᖑᓚᐅᕐᐳᖅ ᐱᓕᕆᖃᑎᒋᓪᓗᒋᑦ ᐊᔾᔨᒌᖖᒋᑦᑐᑦ 
ᓯᓚᑦᑐᖅᓴᖅᕕᐅᔪᑦ, ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᕕᐅᔪᑦ 
(ᐃᒪᕐᒥᐅᑕᓕᕆᔨᒃᑯᑦ (DFO), NRCan-ᑯᑦ) ᓄᓇᓕᐅᔪᒥ ᒐᕙᒪᐅᔪᓂᑦ. 
ᖃᐅᔨᓴᖅᑎᖏᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᑕᕆᐅᓕᕆᓂᕐᒥ 
ᐱᓕᕆᐊᒧᑦ ᐃᑭᒪᓚᐅᕐᒥᔪᑦ ᐅᒥᐊᕐᔪᐊᒥ ᖃᐅᔨᓴᕆᐊᖅᓯᒪᓪᓗᑎᒃ 
ᐃᖃᓗᖕᓂᒃ ᕿᖅᑯᐊᓂᒃ, ᐊᒻᒪᓗ ᐊᕕᒃᑐᖅᓯᒪᓂᐅᔪᒥ ᑕᐅᑦᑐᖏᓂᒃ ᑕᕆᐅᑉ 
ᓇᑎᖏᑕ.  
ᑭᒡᓕᖃᖅᑎᑕᐅᓯᒪᓚᐅᕐᓂᖏᑦ ᐊᑐᐃᓐᓇᐅᑎᑕᐅᓂᖏᑕ ᐃᑎᔪᒥ 
ᐊᕙᑎᒋᔭᐅᔪᓄᑦ ᓲᕐᓗ ᓛᐸᑐᐊᕆᐅᑉ ᑕᕆᐅᖓᓂ ᐊᒻᒪᓗ ᓴᓐᓂᕈᑎᐅᑉ 
ᐃᒪᖓᓂ ᖃᐅᔨᒪᓂᐅᔪᑦ ᐃᓚᑰᓂᖃᓕᖅᓯᒪᓕᓚᐅᖅᐳᑦ. 
ᐃᓕᔭᐅᖃᑕᐅᓯᒪᓪᓗᑎᒃ ᑕᐅᑦᑐᕆᔭᐅᔪᓄᑦ, ᐆᒪᓂᖃᖅᑐᓄᑦ, ᐊᒻᒪᓗ 
ᑕᕆᐅᑉ ᓇᑎᐊᓂᑦ ᖃᐅᔨᓴᐃᓂᐅᔪᑦ ᑕᒪᒃᑯᓇᓂ 
ᖃᐅᔨᓴᖅᑕᐅᓯᒪᓂᖃᕐᓗᐊᖖᒋᑦᑐᓂ ᐆᒪᓂᖃᖅᑐᓄᑦ 
ᐃᑲᔪᕈᑎᐅᓯᒪᓕᕐᓂᐊᕐᒪᑕ ᑐᑭᓯᐅᒪᓕᕆᐊᕐᓂᕐᒥᒃ ᐱᕈᖅᑐᖁᑎᒋᔭᐅᔪᓄᑦ 
ᐊᒻᒪᓗ ᑕᒪᒃᑯᓄᖓ ᑐᕌᖓᓪᓗᑎᒃ ᐱᓕᕆᐊᖑᕙᓪᓕᐊᓂᐅᔪᓄᑦ. ᐋᒪᓐᓴᓐ 
ᖃᐅᔨᓴᕐᓂᓕᕆᓂᕐᒥ ᓴᓇᕐᕈᑎᖏᑦ ᐅᖓᓯᒃᑐᒥᑦ ᓄᑖᑎᒍᑦ ᐊᒻᒪᓗ 
ᓇᓂᔭᐅᖃᑦᑕᕐᓯᒪᔪᓄᑦ (ᐋᔅᑐᕆᑦ ᓄᑖᖑᓪᓗᑎᒃ ᐅᖓᓯᒃᑐᒥᑦ ᖃᐅᔨᓴᕈᑎᓂᒃ 
(ROV)) ᐊᑐᖅᑕᐅᔭᕆᐊᖃᓚᐅᕐᒪᑕ ᑕᒪᒃᑯᓂᖓ 
ᐊᒃᑐᖅᑕᐅᓴᕋᐃᑦᑑᓪᓗᑎᒃ ᐃᑎᔪᒥ ᐆᒪᓂᖃᖅᑐᓂᒃ ᖃᐅᔨᓴᐃᓂᐊᕈᑎᒃ. 

ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 
ᐊᖅᑲᐅᒪᖃᑦᑕᖅᓱᑎᒃ ᐊᑐᖅᓱᒋᑦ ᐋᑐᕆᑦ ASTRID ROV-ᓂᒃ ᑕᐃᔭᐅᔪᑦ ᐊᑐᖅᑕᐅᒻᒪᕆᖃᑦᑕᓚᐅᕋᓗᐊᖅᑎᓪᓗᒋᑦ 
ᖃᐅᔨᓴᐃᓂᖏᓐᓂ ᑕᕝᕙᓂ ᐊᒻᒪᓗ ᖁᑦᑎᒃᑑᑎᑕᐅᓪᓗᓂ ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᖓᑕ ᐱᓕᕆᐊᖑᕙᓪᓕᐊᓂᖏᑦ 2-ᒧᑦ, 17-ᓂᒃ 
ᐊᔾᔨᒌᖖᒋᑦᑐᓂᒃ ᐱᓕᕆᓂᖃᕐᕕᐅᓚᐅᖅᐳᖅ 68-ᖑᔪᓂ ᐱᓕᕆᕝᕕᐅᔪᓂ ᓛᐸᑐᐊᕆ ᑕᕆᐅᖓᑕ  ᓯᕿᓂᖅᐸᓯᐊᓂᑦ ᑲᖏᖅᖢᐃᓄᑦ 
ᓴᓐᓂᕈᑎᐅᑉ ᐃᒪᖓᓄᑦ. ᐊᓯᖏᓂᒃ ᖃᐅᔨᓴᐃᓂᖃᕋᓗᐊᕐᒥᑎᓪᓗᒋᑦ, ᑲᒪᓇᖅᑑᕗᖅ ᐅᔾᔨᕆᔭᐅᔭᕆᐊᖃᕐᓂᖓ ᐃᒪᓐᓇ:1) 
ᐊᖅᑲᐅᒪᓪᓗᑎᒃ ᑕᕆᐅᑉ ᓇᑎᐊ ᖅᑐᕙᓪᓕᐊᑎᑕᐅᓕᓚᐅᕋᓗᐊᖅᑎᓪᓗᒋᑦ ᑐᕝᕕᐅᒐᒥ ᓯᑯᐊᓗᖕᒥᑦ ᑕᑯᔭᖅᑐᒐᐅᒃᑲᓐᓂᓚᐅᕐᐳᖅ 
ᖃᐅᔨᓴᖅᑕᐅᔭᕐᑐᕐᓱᑎᒃ ᐅᓗᕆᐊᓇᖅᓯᓯᒪᓕᖅᑎᑕᐅᓂᖓ, 2) ᐆᒪᓂᖃᖅᑐᑦ ᑕᖅᓴᖏᑦ ᐊᓯᔾᔨᖅᑕᐅᓪᓗᑎᒃ ᐱᔭᐅᓯᒪᓕᓚᐅᕐᒪᑕ 
ᐅᑭᐅᓄᑦ ᐊᒥᓲᖖᒋᑦᑐᑦ ᓈᓯᒪᓕᖅᑎᓪᓗᒋᑦ ᖃᐅᔨᒋᐊᖅᑕᐅᓂᐊᖅᓱᑎᒃ ᖃᓄᖅ ᐱᕈᖅᐸᓪᓕᐊᓯᒪᓂᖏᑕ, 3) ᒪᕐᕉᒃ 
ᐊᒥᐊᕙᓪᓕᐊᓂᖃᖅᓱᑎᒃ ᑐᓚᒃᓯᒪᔾᔪᑎᑦ ᐊᑐᖅᑕᐅᓚᐅᖅᐳᑦ ᖃᓂᑕᖓᓂ ᑲᖏᖅᑐᒑᐱᐅᑉ ᓄᓇᓕᖓᑕ ᐊᒻᒪᓗ ᓯᑳᑦ ᑲᖏᖅᓱᐊᓂ 
ᐃᑲᔪᕈᑎᐅᓪᓗᓂ ᓄᓇᓕᐅᔪᒥ ᐊᒥᐊᕙᓪᓕᐊᓂᖃᖅᑐᓂᒃ ᓇᐅᑦᓯᖅᑐᐅᓂᐅᔪᒧᑦ ᐱᓕᕆᐊᒧᑦ.

ᐊᔾᔨᓕᐅᖅᑕᐅᓯᒪᓕᓚᐅᖅᑐᑦ ᐊᑐᖅᓱᒋᑦ 
ᓴᓇᕐᕈᑎᑦ ROV-ᓂᒃ ᑕᐃᔭᐅᔪᑦ 
ᕿᒥᕐᕈᔭᐅᓂᐊᖅᑐᑦ 
ᓇᓗᓇᐃᔭᖅᑕᐅᓯᒪᓕᕆᐊᕐᓗᑎᒃ ᐃᑎᓂᖅᐹᒥ 
ᐆᒪᓂᖃᖅᑐᖁᑎᐅᔪᓄᑦ ᐊᒻᒪᓗ 
ᐱᑕᖃᐅᕐᓂᖏᓄᑦ.
← ᑕᖅᓴᖏᑦ ᐊᓯᔾᔨᖅᑕᐅᓯᒪᓪᓗᑎᒃ 

ᖃᐅᔨᓴᐃᓂᐅᓚᐅᖅᑐᑦ 
ᖃᐅᔨᒋᐊᕈᑎᐅᓂᐊᖅᐳᑦ ᐆᒪᓂᖃᖅᑐᐃᑦ 
ᐱᕈᖅᐸᓪᓕᐊᓂᖏᑕ ᖁᑦᑎᒃᑎᓯᒪᓂᖏᓐᓄᑦ

ᓴᐃᓐᑦ ᔮᓐᔅ - ᔪᓚᐃ 15

ᐃᖃᓗᐃᑦ - ᐅᒡᒍᑎ 12

ᑲᑎᓪᓗᒃᑖᕐᓗᒋᑦ ᐱᓕᕆᐊᖑᕙᓪᓕᐊᓂᖏᑦ 2: 

ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

ᑐᓚᒃᓯᒪᓪᓗᑎᒃ ᖃᐅᔨᓴᕈᑎᑦ (Moorings) ᐊᒥᓱᓂᒃ 
ᓇᓗᓇᐃᖅᓯᓯᒪᔾᔪᑎᖃᖅᑑᕗᑦ ᓴᓇᕐᕈᑎᑦ ᐊᒻᒪᓗ 
ᓴᑐᖅᑕᐅᓯᒪᓕᖅᐸᒃᑐᑦ ᑕᖅᑭᓄᑦ ᐊᒥᓱᓄᑦ 
ᓂᐱᓕᐅᖅᐸᓪᓕᐊᓂᖃᖅᑎᑕᐅᓚᐅᖅᑐᓂᒃ ᑕᕆᐅᒥ.

Hydrobios-ᓂᒃ ᑕᐃᔭᐅᓪᓗᑎᒃ ᓴᓇᕐᕈᑎᑦ 
ᓇᐸᓪᓗᑎᒃ ᒪᑦᑎᑕᐅᑎᐅᕗᑦ ᐊᑐᖅᑕᐅᕙᒃᑐᑦ 
ᖁᐱᕐᕈᕐᔪᐊᓂᒃ ᐆᒪᓂᖃᖅᑐᓂᒃ ᖃᐅᔨᓴᐃᓂᕐᒥ 
ᑎᑭᑦᓱᓐᓇᖅᑑᓪᓗᑎᒃ 9-ᓄᑦ ᐃᑎᓂᕆᔭᐅᔪᓄᑦ 
ᐃᒫᓂ ᐱᓕᕆᓂᖃᕐᕕᐅᔪᒥ. 

ᐃᖃᓗᒡᔪᐊᑦ, ᐆᒐᐃᑦ, ᐊᒻᒪᓗ ᐊᓯᖏᑦ ᐃᖃᓗᐃᑦ 
ᖃᓂᒡᓕᒋᐊᖅᑎᑕᐅᓇᓱᖃᑦᑕᖅᓱᑎᒃ 
ᕿᒥᕐᕈᔭᐅᖃᑦᑕᓚᐅᖅᐳᑦ ᐊᒥᓱᓂ ᐱᓕᕆᓂᖃᕐᕕᐅᔪᓂ 
ᐊᑐᖅᓱᒋᑦ ᓂᕿᓕᖅᓯᒪᔪᑦ ᐊᔾᔨᓕᐅᕈᑎᑦ.

ᓯᕗᓪᓕᖅᐹᒥᒃ ᐅᑭᐅᖅᑕᖅᑐᒥ 
ᐊᖅᑲᐅᒪᑎᑕᐅᖃᑦᑕᓚᐅᕐᐳᖅ ᓴᓇᕐᕈᑎᑦ ASTRID-ᓂᒃ 
ᑕᐃᔭᐅᔪᑦ ᐱᓕᕆᐊᖑᕙᓪᓕᐊᑎᓪᓗᒋᑦ 2-ᖓᑕ. ROV-
ᓂᒃ ᑖᒃᑯᐊ ᑕᐃᔭᐅᔪᑦ ᐊᐅᓚᑕᐅᕙᒃᑐᑦ ᐅᒥᐊᕐᔪᐊᒥ 
ᐃᑭᒪᓪᓗᑎᒃ ᖃᐅᔨᓴᐃᓂᖃᖅᑎᓪᓗᒋᑦ ᑕᕆᐅᑉ ᓇᑎᖓᓂᒃ. 

ᐱᕈᖅᑐᖁᑎᓄᑦ ᒪᑦᑎᑕᐅᑎᑦ
ᐊᓯᖏᑦ

ᑐᓚᒃᓯᒪᓪᓗᑎᒃ ᖃᐅᔨᓴᕈᑎᑦ (Moorings)

ᐱᓯᒪᓕᕆᐊᕈᑎᓂᒃ ᐃᓪᓕᕆᓯᒪᓪᓗᒋᑦ ᐊᔾᔨᓕᐅᕆᓂᖅ
ᓇᐸᓪᓗᑎᒃ ᒪᑦᑎᑕᐅᑎᑦ (ᖁᐱᕐᕈᕐᔪᐃᑦ ᐃᒪᕐᒥᐅᑕᐃᑦ)

ᑕᕆᐅᒥ ᐃᒫᓂ ᒪᑦᑎᑕᐅᑎᑦ (ᐃᖃᓗᐃᑦ ᐊᒻᒪᓗ ᒪᓐᓂᖏᑦ)
ROV-ᓂᒃ ᑕᐃᔭᐅᔪᓂᒃ ᓴᓇᕐᕈᑎᑎᒍᑦ ᐊᖅᑲᐅᒪᓂᖅ 

ᑭᑉᐹᕆᒃᑐᑦ ᑲᑎᖅᓱᐃᔾᔪᑎᑦ ᑭᓐᓂᑕᕐᓂᒃ
ᑲᑎᖅᓱᐃᔾᔪᑎᑦ ᐊᒻᒪᓗ ᐅᖁᒪᐃᓐᓂᖃᖅᑐᓄᑦ ᐱᓯᒪᓕᕈᑎᑦ 

ᐊᖅᑲᖅᑎᑕᐅᑎᓯᒪᔪᑦ ᐊᔾᔨᓕᐅᕈᑎᑦ

ᐃᒥᕐᒥᒃ ᑲᑎᖅᓱᐃᔾᔪᑎᑦ (CTD-Rosette-ᓂᒃ ᑕᐃᔭᐅᔪᑦ)



ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 
ᐱᔾᔪᑎᒋᓪᓗᒋᑦ ᐊᒥᓱᑲᓪᓚᐅᔪᑦ ᑕᕆᐅᑉ ᐊᕙᑎᖓᓃᑦᑐᑦ ᖃᐅᔨᓴᖅᑕᐅᓚᐅᕐᓂᖏᑕ ᐱᓕᕆᐊᖑᕙᓪᓕᐊᓂᖏᑦ 3-ᖓᓂᒃ
ᐱᓕᕆᓂᖃᖅᑎᓪᓗᒋᑦ, ᑲᑎᓗᒃᑖᖅᓱᒋᑦ 302-ᖑᔪᓂᒃ ᐱᓕᕆᓂᖃᓚᐅᖅᐳᑦ 28 ᐅᓪᓗᓂᒃ ᐱᓕᕆᐊᖑᕙᓪᓕᐊᑎᓪᓗᒋᑦ 79-ᓂ
ᐱᓕᕆᓂᖃᕐᕕᐅᔪᓂ ᓴᓐᓂᕈᑎᐅᑉ ᐃᒪᖓᓂ, ᑕᓪᓗᕈᑎᐅᑉ ᑕᕆᐅᖓᓂ ᐊᒻᒪᓗ ᖃᓂᑕᖓᓂ ᐱᓕᕆᐊᖃᕐᕕᐅᔪᒥ ᖁᐊᖅᑕᖅ
(ᓄᓇᕕᒃ). ᓄᓇᖖᒍᐊᓕᐅᖅᐸᓪᓕᐊᓚᐅᕐᒥᔪᑦ ᐊᕙᑎᐅᔪᓂ ᓄᓇᖖᒍᐊᓕᐊᖑᓂᖃᖅᓯᒪᖖᒋᑦᑐᓂ ᖃᓂᒋᔭᖓᓂ ᒥᑦᑎ ᓯᑯᐊᓗᖕᒥ

ᐱᓕᕆᐊᖑᕙᓪᓕᐊᓂᖏᑦ 3
ᐱᓕᕆᐊᖑᔪᒧᑦ ᓇᓗᓇᐃᔭᐅᑎᑦ 
ᖃᓄᑎᒋ ᐱᑕᖃᕐᓂᐅᔪᓄᑦ ᖃᐅᔨᒋᐊᕐᓂᖃᖅᓱᑎᒃ ᐱᓕᕆᓂᐅᕙᒃᑐᑦ ᐱᓕᕆᐊᖑᐃᓐᓇᐅᔭᖅᐸᒃᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐊᖏᔫᑎᐅᓪᓗᑎᒃ ᑮᓇᐅᔾᔭᒃᓴᓇᓱᐊᖅᑐᓄᑦ ᐃᖃᓪᓕᕿᓂᐅᕙᒃᑐᓄᑦ ᓲᕐᓗ ᐊᑯᑭᑦᑐᓂ ᖃᓕᕋᓕᖏᓂᒃ ᐊᒻᒪᓗ ᑭᖑᖁᑎᖏᓂᒃ 
ᐅᑭᐅᖅᑕᖅᑐᑉ. ᑭᓯᐊᓂᓗ, ᐃᖃᓪᓕᕿᓂᕐᒥ ᐊᐅᓚᑦᓯᓂᐅᔪᑦ ᑐᖖᒐᕝᕕᖃᖅᑎᑕᐅᔪᑦ ᐆᒪᓂᖃᖅᑐᓕᒫᓄᑦ ᐱᑕᖃᓕᕆᐊᖃᖅᐳᑦ 
ᑐᑭᓯᐅᒪᓕᕆᐊᕐᓂᐊᕐᓗᒋᑦ ᐊᓯᔾᔨᖅᐸᓪᓕᐊᓂᐅᔪᓄᑦ ᑕᕆᐅᓕᕆᓂᕐᒥ ᐃᓕᖓᓐᓂᐅᓕᖅᓯᒪᔪᓄᑦ ᐊᒻᒪᓗ ᖃᐅᔨᒋᐊᖅᓯᒪᓂᐊᕐᓗᒋᑦ 
ᐊᒃᑐᐃᓯᒪᓂᕆᔭᖏᓂᒃ ᐃᖃᓗᒃᑕᖃᕐᓂᐅᔪᓄᑦ. ᖃᐅᔨᒪᓂᒃᑯᑦ ᐊᒻᒪ ᐆᒪᔪᓕᕆᓂᒃᑯᑦ ᖃᓄᐃᓕᐅᕈᓯᑎᒍᑦ ᓴᓐᓂᕈᑎᐅᑉ ᐃᒪᖓᓂ 
(KEBABB) ᐱᓕᕆᐊᖑᔪᖅ ᐋᖅᑭᒃᓱᐊᖑᓚᐅᖅᐳᑦ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) ᐊᒻᒪᓗ ᑲᓇᑕᒥ ᓯᓚᑦᑐᖅᓴᖅᕕᐅᔪᓂᑦ 
2919-ᖑᑎᓪᓗᒍ ᐊᒻᒪᓗ ᐱᑕᖃᕈᑎᐅᕙᓐᓂᐊᖅᓱᑎᒃ ᐱᓯᒪᔭᐅᔭᕆᐊᖃᓪᓚᕆᒃᑐᓂᒃ ᑕᑯᒃᓴᐅᔪᓂᒃ, ᐃᓚᒃᓴᖁᑎᖃᕐᓂᐅᔪᓂᒃ, 
ᐊᒻᒪᓗ ᐆᒪᓂᖃᖅᑐᓄᑦ ᑕᕆᐅᒥ ᑐᑭᓯᒋᐊᕐᕕᒃᓴᖁᑎᓂᒃ. ᐃᓚᒋᐊᕈᑎᐅᓯᒪᓪᓗᑎᒃ ᐱᓕᕆᐊᓄᑦ KEBABS-ᓂᒃ ᖃᐅᔨᓴᐃᓂᐅᔪᑦ 
ᑕᐃᒫᒃᑕᐅᖅ ᐃᑲᔪᕐᓂᖃᓕᕐᓂᐊᕆᕗᑦ ᑐᕕᖔᕐᔫᑉ ᑕᕆᐅᖓᓂ.   
ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᑕᕆᐅᓕᕆᓂᕐᒥ ᐱᓕᕆᐊᖃᖅᑎᖏᑦ ᐃᑭᒪᓚᐅᕐᒪᑕ ᐅᒥᐊᕐᔪᐊᒥ ᖃᐅᔨᓴᐃᓂᐅᔪᓄᑦ 
ᐃᑲᔪᕆᐊᖅᓯᒪᓪᓗᑎᒃ ᑲᓇᑕᐅᑉ ᐅᐅᖅᑕᖅᑐᖓᓂ ᑕᕆᐅᖓᑕ ᐆᒪᓂᖃᖅᑐᖁᑎᖏᓂᒃ, ᓂᕿᒋᔭᒃᓴᖃᕐᓂᐅᔪᓂᑦ ᐊᒻᒪᓗ 
ᑐᖁᓐᓇᖅᑐᖃᕐᓂᐅᓕᖅᐸᒃᑐᓄᑦ ᐱᔾᔪᑎᖃᖅᑐᓄᑦ ᓯᑯᐊᓗᓕᕆᓂᕐᓄᑦ ᐊᒻᒪᓗ ᐃᖃᓗᒃᑕᖃᕐᓂᐅᔪᓄᑦ ᑐᕌᖓᔪᓂᒃ ᐱᓕᕆᓂᐅᔪᓂ. 
ᓇᐅᑦᓯᖅᑐᐃᓂᖃᓚᐅᕐᒥᔪᑦ ᐳᔪᕐᓗᒃᑕᖃᓕᕐᓂᐅᕙᒃᑐᓄᑦ ᐅᑭᐅᖅᑕᖅᑐᑉ ᑕᕆᐅᖓᓂ ᐊᒻᒪᓗ ᓯᓚᖓᓂ 
ᑐᑭᓯᐅᒪᓕᕈᑎᒋᒋᐊᖅᓱᒋᑦ, ᖃᓄᖅ ᑕᕆᐅᖑᓂᖃᕐᕕᐅᔪᑦ ᓯᓚᕐᔪᐊᓕᒫᒥ ᐊᑕᕝᕕᖃᕐᒪᖔᑕ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ. 
ᑭᖑᓪᓕᕐᒥᒃᓕ, ᖃᐅᔨᓴᖅᑎᒻᒪᕆᐅᔪᑦ ᓯᓐᑎᓄᓪ ᓄᐊᔅᑯᓐᓂᑦ (Sentinel North, SN) ᖃᐅᔨᓴᐃᔨᐅᔪᑦ ᐱᓕᕆᖃᑎᒋᓪᓗᒋᑦ 
ᓄᓇᕕᖕᒥ ᑕᕆᐅᑉ ᐊᕕᒃᑐᖅᓯᒪᓂᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᐃᓂᖃᓚᐅᕐᒥᔪᑦ ᐊᑕᕝᕕᒋᑐᕋᐅᓐᓂᐅᔪᓂᒃ ᑕᕆᐅᑉ 
ᐊᕙᑎᖓᑕ ᐊᒻᒪᓗ ᓂᕿᒋᔭᒃᓴᖁᑎᖃᕐᓂᐅᔪᓄᑦ ᐊᒻᒨᒪᔪᖁᑎᐅᔪᓄᑦ ᐅᕕᓗᕐᓄᓪᓗ ᐊᒻᒪᓗ ᕿᓚᓗᒐᓄᑦ ᖃᓂᒋᔭᖓᓃᑦᑐᓄᑦ 
ᖁᐊᖅᑕᖅ ᓄᓇᓕᖓᑕ.

82021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

(ᐊᐅᔪᐃᑦᑐᑉ ᕿᑭᖅᑖᓗᐊ) ᐊᒻᒪᓗ 
ᐃᒪᖓᓂᒃ ᖃᐅᔨᓴᒐᒃᓴᓂᒃ ᐱᓯᒪᓕᓚᐅᕐᒥᔪᑦ 
ᓯᑯᐊᓗᖕᒥ ᑰᓕᖅᓯᒪᓂᐅᔪᓂᑦ, 
ᐃᑎᕐᕕᐅᓯᒪᓚᐅᖅᑐᓂ ᐅᒥᐊᕐᔪᐊᑉ 
ᕼᐋᓕᑳᑉᑕᖓᓂᒃ ᐊᑐᖅᓱᑎᒃ. ᕼᐋᓕᑳᑉᑕ 
(ᖁᓕᒥᒎᓕᒃ) ᐊᑐᖅᑕᐅᒪᐅᕐᒥᔪᖅ 
ᖃᐅᔨᓴᒐᒃᓴᓂᒃ ᑰᖕᓂ ᑭᓐᓂᕐᑕᓂᒃ 
ᐱᓯᒪᓕᕆᐊᖅᓯᒪᑎᓪᓗᒋᑦ ᐊᒻᒪᓗ 
ᐊᑐᕐᓂᐊᖅᓱᑎᒃ ᖃᐅᔨᓴᕈᑎᓂᒃ ᐱᖃᓗᔭᕐᓂᒃ 
ᐊᒻᒪᓗ ᐃᖏᕐᕋᕙᓪᓕᐊᓂᖏᓂᒃ 
ᓇᐅᑦᓯᖅᑐᐃᓪᓗᑎᒃ ᑲᓇᑕᐅᑉ ᐊᒻᒪᓗ 
ᐊᑯᑭᒃᑐᐃᑦ ᐃᒪᖏᑎᒍᑦ.  
ᐅᒥᐊᕐᔪᐊᒃᑯᑦ ᐃᓚᒋᔭᐅᖃᑕᐅᓚᐅᕐᒥᔪᑦ 
ᑲᑐᔾᔨᓂᖃᖅᓱᑎᒃ ᕿᓂᖅᑎᒃᑯᑦ 
ᐱᓕᕆᓂᖃᖅᑎᑦᓯᑎᓪᓗᒋᑦ ᐊᒥᐊᕆᑲᒥᐅᑦ 
ᓯᑯᒥᒃ ᓯᖁᑦᑎᕆᕙᓪᓕᐊᓲᖅ ᐅᒥᐊᕐᔪᐊᖓᑦ 
ᕼᐄᓕᒥᒃ ᖃᓂᒋᔭᖓᓂ ᖃᐅᓱᐃᑦᑐᑉ 
ᓄᓇᓕᖓᑕ ᓯᑦᑎᐱᕆ ᐊᑐᓕᓵᖅᑎᓪᓗᒍ. 

80 ᒪᑦᑎᑕᐅᑎᓂᒃ ᐱᓕᕆᔾᔪᑎᖃᓚᐅᖅᐳᑦ ᐱᓕᕆᐊᖑᕙᓪᓕᐊᓂᖏᑦ 
3-ᒥᒃ ᐱᓕᕆᓂᖃᖅᑎᓪᓗᒋᑦ ᖃᐅᔨᓴᐃᓂᐊᖅᓱᑎᒃ:
• ᐃᔨᒧᑦ ᑕᑯᒃᓴᐅᓇᑎᒃ ᐊᖃᔭᖁᑎᓂᒃ (ᐱᕈᖅᑐᖁᑎᓂᒃ)
• ᒥᑭᑦᑐᑯᓗᓐᓂᒃ ᐃᒪᕐᒥᐅᑕᓂᒃ ᐆᒪᓂᖃᖅᑐᓂᒃ (ᖁᐱᕐᔪᐊᕐᔪᐃᑦ 

ᐃᒪᕐᒥᐅᑕᐃᑦ) 
• ᐃᖃᓗᐃᑦ, ᓱᕙᖏᑦ ᐊᒻᒪᓗ ᒪᓐᓃᑦ)
ᒪᑦᑎᑕᐅᑎᓃᑦᑐᑦ ᖃᐅᔨᓴᖅᑕᐅᓕᖅᐸᒃᑐᑦ ᖃᐅᔨᓴᐃᕝᕕᖕᓂ.

Themisto Libellula

ᑲᑎᓪᓗᒃᑖᕐᓗᒋᑦ ᐱᓕᕆᐊᖑᕙᓪᓕᐊᓂᖏᑦ 3: 
302-ᖑᔪᓂᒃ ᐱᓕᕆᓂᐅᓚᐅᖅᑐᑦ

ᓴᓇᕐᕈᑎᓂᒃ ᐊᑐᖅᓱᑎᒃ ᖃᐅᔨᒋᐊᖅᐸᒃᑐᑦ 
ᓯᑯᓗᐊᓗᐃᑦ ᐊᐅᒃᐸᓪᓕᐊᓂᕆᔭᖏᓂᒃ ᐊᒻᒪᓗ 
ᐃᖏᕐᕋᓪᓕᐊᓂᖏᑕ ᐱᖓᓱᑦ (3) ᓯᑯᐊᓗᐃᑦ.

ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ 9

ᑕᐃᔭᐅᓪᓗᑎᒃ Agassiz-ᓂᒃ ᓴᓇᕐᕈᑎᑦ 
ᑕᕆᐅᑉ ᓇᑎᐊᓂᑦ ᒪᑦᑎᑕᐅᑎᑦ 
ᐊᑐᖅᑕᐅᕙᒃᐳᑦ ᑲᑎᖅᓱᐃᓪᓗᑎᒃ 
ᐆᒪᓂᖃᖅᑐᖁᑎᓂᒃ ᑕᕆᐅᑉ ᓇᑎᐊᑕ 
ᖄᖓᓂ ᖁᓕᑦᓯᐊᖓᓂᓘᓐᓃᑦ (ᓯᑖᕐᕕᔅ, 
ᓯᓂᐅᓪᔅ, ᑯᕌᑉ, ᐊᓯᖏᓪᓗ).

ᑕᕆᐅᑉ ᓇᑎᕆᔭᖓ ᓯᕗᓂᑦᑎᐊᖓᓃᑦᓱᓂ ᐊᐅᕋᓚᓴᖅᐸᓪᓕᐊᔪᖅ 
ᒥᑦᑎ ᓯᑯᐊᓘᑉ ᓄᓇᖖᒍᐊᓕᐅᖅᑕᐅᓚᐅᕐᐳᖅ ᓯᒥᑦ ᐸᐃ 
ᑲᖏᖅᓱᐊᓂ. 

ᐱᕈᖅᑐᖁᑎᓄᑦ ᒪᑦᑎᑕᐅᑎᑦ

ᐊᓯᖏᑦ

ᑰᖕᒥ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᖅ

ᐱᖃᓗᔭᖅᑕᖃᕐᓂᖓᓄᑦ ᓇᓗᓇᐃᖅᓯᓯᒪᔾᔪᑎᑦ ᓇᓃᓕᕆᐊᖏᑕ

ᓇᐸᓪᓗᑎᒃ ᒪᑦᑎᑕᐅᑎᑦ (ᖁᐱᕐᕈᕐᔪᐃᑦ ᐃᒪᕐᒥᐅᑕᐃᑦ)

ᑕᕆᐅᒥ ᐃᒫᓂ ᒪᑦᑎᑕᐅᑎᑦ (ᐃᖃᓗᐃᑦ ᐊᒻᒪᓗ ᒪᓐᓂᖏᑦ)

ᑕᕆᐅᑉ ᐃᒪᖓᓂᒃ ᖃᐅᔨᓴᐃᓂᖅ ᓴᕕᕋᒃᓴᖅᑕᖃᕆᐊᖓᓄᑦ

ᑲᑎᖅᓱᐃᔾᔪᑎᑦ ᐊᒻᒪᓗ ᐅᖁᒪᐃᓐᓂᖃᖅᑐᓄᑦ ᐱᓯᒪᓕᕈᑎᑦ 

ᑕᕆᐅᑉ ᓇᑎᐊᓂ ᒪᑦᑎᑕᐅᑎ

ᐃᒥᕐᒥᒃ ᑲᑎᖅᓱᐃᔾᔪᑎᑦ (CTD-Rosette-ᓂᒃ ᑕᐃᔭᐅᔪᑦ)

ᖃᐅᓱᐃᑦᑐᖅ - ᓯᑦᑎᐱᕆ 9 

ᑭᑉᐹᕆᒃᑐᑦ ᑲᑎᖅᓱᐃᔾᔪᑎᑦ ᑭᓐᓂᑕᕐᓂᒃ ᐊᒻᒪᓗ Van 
Veen Grab-ᓂᒃ ᑕᐃᔭᐅᔪᑦ ᐳᐊᓪᕆᑎᑦ



ᐱᓕᕆᐊᖑᕙᓪᓕᐊᓂᖏᑦ 4
ᐱᓕᕆᐊᖑᔪᒧᑦ ᓇᓗᓇᐃᔭᐅᑎᑦ 
ᑕᕆᐅᒥ ᐃᒃᑲᓐᓂᕆᔭᐅᔪᑦ ᐅᑭᐅᖅᑕᖅᑐᑉ ᑕᕆᐅᖓᓂ ᐊᓯᔾᔨᖅᐸᓪᓕᐊᓂᖏᑦ ᓱᒃᑲᓕᕙᓪᓕᐊᓯᒪᓕᕐᒪᑕ ᐱᔾᔪᑎᒋᓪᓗᒍ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ. ᖁᒡᕙᓯᒃᓯᕙᓪᓕᐊᓂᐅᔪᑦ ᓯᓚᐅᑉ ᐆᓇᕐᓂᖓᑕ ᐊᒻᒪᓗ ᐊᐅᔭᒥ ᑕᕆᐅᑉ ᓯᑯᓯᒪᐃᓐᓇᕐᓂᖓᑕ 
ᒥᑭᒡᓕᕙᓪᓕᐊᓂᖓ ᖃᓄᐃᓕᖓᓕᖅᑎᑕᐅᕙᓪᓕᐊᓪᓚᕆᒃᑐᑦ ᓴᖖᒋᓂᖃᖅᑑᓪᓗᓂ ᑕᕆᐅᑉ ᓯᒡᔭᖏᑕ ᓄᖑᑉᐸᓪᓕᐊᓯᒪᓂᖓᓂᑦ 
ᐊᒻᒪᓗ ᖁᐊᖑᐃᓐᓇᖅᑐᑉ ᐊᐅᒃᐸᓪᓕᐊᓂᖓᓂᑦ (ᖁᐊᖑᐃᓐᓇᕐᑐᖅ ᓄᓇ) ᑕᐃᒪᓗ ᐊᖏᔪᐊᓗᖕᒥᒃ ᑭᓐᓂᕐᑕᐃᑦ, ᐆᒪᓂᖃᖅᑐᓂᑦ 
ᐳᔪᕐᓗᐃᑦ ᐊᒻᒪᓗ ᓂᕿᒃᓴᕆᔭᐅᕙᒃᑐᑦ ᐱᑕᖃᓕᖅᐸᓪᓕᐊᓕᖅᓱᑎᒃ ᓯᒡᔭᐅᔪᑦ ᖃᓂᑕᖏᓐᓂ ᐃᒪᕐᓂ.  ᐱᓕᕆᐊᖑᕙᓪᓕᐊᓂᖏᑦ 
4-ᒥᒃ ᐱᓕᕆᓂᖃᓕᖅᑎᓪᓗᒋᑦ, ᖃᐅᔨᓴᖅᑎᒻᒪᕆᔭᐅᔪᑦ ᓯᓚᕐᔪᐊᓕᒫᒥ ᖁᐊᖑᐃᓐᓇᖅᑐᓄᑦ ᐳᔪᖃᓕᖅᓯᒪᓂᐅᔪᑦ ᐅᐊᓕᓂᐅᑉ 
ᑕᕆᐅᖓᓂ ᐱᓕᕆᐊᖅ (PeCaBeau) ᖃᐅᔨᓴᖅᑕᐅᓕᓚᐅᖅᐳᑦ ᐊᓯᔾᔨᖅᓯᒪᓕᖅᐸᖕᓂᐅᔪᓂᒃ, ᓱᓇᑕᖃᓕᖅᓯᒪᓂᖓᓂᒃ ᐊᒻᒪᓗ 
ᖃᓄᐃᓕᖓᓕᕈᒫᕐᓂᐅᔪᓄᑦ ᐆᒪᓂᖃᖅᑐᖁᑎᓂ ᐅᐊᓕᓂᐅᑉ ᑕᕆᐅᖓᑕ ᓯᕿᓂᖅᐸᓯᐊᓂᓕᔭ ᑐᕌᕐᕕᒃᓴᖃᖅᑎᑕᐅᓚᐅᖅᑐᑦ 
ᓇᓗᓇᐃᔭᐃᓯᒪᓕᕐᓂᐊᕐᓂᕐᒧᑦ ᓇᑭᖖᒑᖅᓯᒪᓂᖏᑕ ᐆᒪᓂᖃᖅᑐᖁᑎᐅᔪᑦ (ᖁᐊᖑᐃᓐᓇᖅᑐᑦ ᓯᒡᔭᖏᑕ ᓄᖑᑉᐸᓪᓕᐊᓂᖓᓂᑦ, 
ᒪᑭᓐᔨ ᑰᖓᓂᖖᒑᖅᓯᒪᔪᓂᒃ ᐅᕝᕙᓘᓐᓃᑦ ᑕᕆᐅᑉ ᐃᓗᐊᓂ ᖁᐊᖑᐃᓐᓇᖅᑐᑦ ᓄᖑᑉᐸᓪᓕᐊᓂᖏᓂᒃ), ᐊᒻᒪᓗ 
ᑐᑭᓯᐅᒪᓕᕆᐊᖅᓱᒋᑦ ᖃᓄᖅ ᑕᒪᒃᑯᐊ ᐊᓯᔾᔨᖅᐸᓪᓕᐊᓯᒪᓕᕐᒪᖔᑕ ᐅᑭᐅᒐᓴᖕᓄᑦ ᐊᒥᓱᓄᑦ.

10

RADCARBBS-ᑯᑦ ᐱᓕᕆᐊᖓᓄᑦ ᐱᓕᕆᐊᖃᖅᑎᖏᑦ ᐃᑭᒪᖃᑕᐅᓚᐅᖅᑐᑦ ᐋᒪᓐᓴᓐ ᐅᒥᐊᕐᔪᐊᒥ ᖃᐅᔨᓴᐃᔭᖅᑐᕐᓯᒪᓪᓗᑎᒃ 
ᐆᒪᓂᖃᖅᑐᑦ ᐊᓯᔾᔨᖅᐸᓪᓕᐊᓯᒪᓂᖏᓂᒃ ᓱᓪᓗᐊᓕᖕᒥ ᐊᒻᒪᓗ ᐅᐊᓕᓂᐅᑉ ᑕᕆᐅᖓᑕ ᓯᕿᓂᖅᐸᓯᐊᓂ. ᐱᓗᐊᖅᑐᒥᒃ 
ᓇᓗᓇᐃᕆᐊᒃᑲᓐᓂᕐᓗᒋᑦ, ᐱᓕᕆᐊᕆᔭᖏᑦ ᑐᕌᕐᕕᒃᓴᖃᖅᑎᑕᐅᓚᐅᕐᒪᑕ ᓇᓗᓇᐃᖅᓯᓯᒪᓕᕐᓂᐊᕐᓗᑎᒃ: 1) ᖃᓄᖅ ᐊᒻᒪᓗ ᓇᑭᑦ 
ᑕᕆᐅᒥ ᐸᐅᖃᓕᖅᐸᖕᓂᐅᔪᓄᑦ ᓱᓪᓗᐊᓕᖕᒥ (ᓲᕐᓗ ᐱᑕᖃᓕᖅᐸᖕᓂᐅᔪᑦ ᑕᕆᐅᒥ ᐱᕈᖅᑐᖁᑎᓂᑦ ᐅᕝᕙᓘᓐᓃᑦ ᑰᖕᓂ 
ᓄᓇᒥᖖᒑᖅᑐᓂᑦ), 2) ᖃᓄᖅ ᐊᑯᓂᐅᑎᒋᔪᒥᒃ ᐱᑕᖃᐃᓐᓇᕐᓂᐊᕐᓂᖏᑕ, ᐊᒻᒪᓗ 3) ᖃᓄᖅ ᐃᔨᒧᑦ ᑕᑯᒃᓴᐅᖖᒋᑦᑐᐃᑦ 
ᐆᒪᓂᖃᖅᑐᑦ ᑕᒪᒃᑯᓂᖓ ᑕᕆᐅᒥ ᐸᐅᕐᓂᖅ ᐊᑐᖃᑦᑕᕈᓐᓇᕐᒪᖔᑕ, ᐃᒻᒪᖄ ᐊᓯᔾᔩᓯᒪᓕᕈᑎᐅᓗᑎᒃ ᑕᐅᑦᑐᕇᓐᓇᓕᕐᓂᐊᖅᑕᖏᓄᑦ 
ᑐᖅᑯᐊᕆᔭᐅᔪᓐᓇᕐᓂᐊᕐᓗᑎᒃ ᐃᑎᓂᖓᓂ ᑕᕆᐅᑉ. ᐊᒻᒪᓗᒃᑲᓐᓂᖅ, ᖃᐅᔨᓴᖅᑎᒻᒪᕆᐅᔪᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ 
ᑕᕆᐅᓕᕆᓂᕐᒥ ᐱᓕᕆᔨᖏᑦ ᐃᑭᒪᓚᐅᕐᒪᑕ ᖃᐅᔨᓴᐃᔭᖅᑐᕐᓯᒪᓪᓗᑎᒃ, ᐃᖃᓗᖕᓂᒃ, ᐱᕈᖅᑐᖁᑎᓂᒃ, ᑐᖁᓐᓇᖅᑐᓂᒃ, ᐸᐅᕐᓂᒃ 
ᐊᒻᒪᓗ ᐆᒪᓂᖃᖅᑐᖁᑎᓂᒃ ᓇᓗᓇᐃᖅᑕᐅᓯᒪᓪᓗᑎᒃ ᑕᐃᒪᐅᖏᓐᓇᖅᑐᖁᑎᖃᕐᕕᐅᔪᓂ. 

ᖃᐅᔨᓴᐃᓂᕐᒥ ᐱᓕᕆᐊᖑᔪᑦ 
ᐱᐅᓂᖅᐹᑎᒍᑦ ᖃᐅᔨᓴᐃᓂᖃᕐᓂᐊᕐᓗᑎᒃ ᑕᐃᒪᖖᒐᓂᑕᑐᖃᐅᓂᖏᑕ ᑕᕆᐅᒥ ᐱᕈᖅᑐᖁᑎᕕᓂᕐᓄᑦ ᐱᓕᕆᓂᖃᕋᔭᖅᐳᑦ 
ᐊᑐᕐᓗᑎᒃ ᑭᓐᓂᕐᑕᓂᒃ ᐱᓯᒪᓕᕈᑎᐅᓪᓗᑎᒃ ᓴᓇᕐᕈᑎᓂᒃ ᓲᕐᓗ ᑭᓐᓂᕐᑕᓂᒃ ᐱᓯᒪᓕᕈᑎᑦ, ᑭᑉᐹᕆᒃᑐᑦ ᑭᓐᓂᕐᑕᓂᒃ ᐱᓯᒪᓕᕈᑎᑦ, 
ᐅᕝᕙᓘᓐᓃᑦ ᐊᒥᓱᐃᓕᖓᓪᓗᑎᒃ ᐱᓯᒪᓕᕆᐊᕈᑎᓂᒃ (ᑕᑯᓗᒋᑦ ᒪᒃᐱᐊᓃᑦᑐᑦ). ᑭᓐᓂᕐᑕᓂᒃ ᖃᐅᔨᓴᒐᒃᓴᓂᒃ 
ᐱᓯᒪᓕᖃᑦᑕᕐᓂᖅ ᐊᖏᔪᒥᒃ ᐃᓚᒋᔭᐅᓚᐅᖅᐳᖅ ᖃᐅᔨᓴᐃᓂᖃᖅᑎᓪᓗᒋᑦ ᐱᓕᕆᐊᖑᔪᓄᑦ ᐱᓕᕆᐊᖑᕙᓪᓕᐊᓂᖏᑦ 4-
ᖓᓂ. ᖃᐅᔨᔭᐅᓯᒪᓕᓚᐅᖅᑐᓄᑦ ᐊᓯᖏᓄᑦ ᐃᓚᒋᔭᐅᖃᑕᐅᔪᓂ, ᑲᒪᓇᕐᐳᖅ ᐅᔾᔨᕈᓕᕆᐊᒥᒃ ᐃᒪᓐᓇ: 1) ᐊᖅᑲᐅᒪᓪᓗᓂ 
ᐃᒫᓂ ᐱᖑᕐᒥᒃ ᓇᓂᓯᒪᐅᕐᒪᑕ ᐊᒻᒪᓗ ᓄᓇᖖᒍᐊᓕᐊᖑᓯᒪᓕᓚᐅᖅᓱᑎᒃ ᐅᐊᖕᓇᖓᓂ ᑯᒡᒪᓪᓕᑦ ᐸᐃ ᑲᖏᖅᖢᐊᓂ, 2) ᐃᒪᐅᑉ 
ᖁᒻᒧᑦ ᐃᖏᕐᕋᕙᓪᓕᐊᓂᖓᓂᒃ (ᐃᒪᐃᑦ ᑕᕆᐅᑉ ᐃᑎᓂᖅᐹᖓᓂᖖᒑᖅᑐᑦ ᓴᖅᑭᑉᐸᓪᓕᐊᓕᖅᐸᖕᓂᖓᑦ) ᕿᒥᕐᕈᔭᐅᓚᐅᖅᐳᖅ 
ᐊᕐᕙᖅᒥ, ᐊᒻᒪᓗ 3) ᐅᖓᑖᓄᐊᖅᑐᓂᒃ ᓴᓇᕐᕈᑎᓂᒃ ᑲᑎᖅᓱᐃᕙᓪᓕᐊᔾᔪᑎᓂᒃ ᑭᓐᓂᕐᑕᓂᒃ CTD-Rosettes-ᓂᒃ 
ᐊᑐᖅᓯᒪᓕᓚᐅᖅᐳᑦ ᑕᕝᕙᓂ 28-ᓄᑦ ᐅᓪᓗᓄᑦ ᐱᓕᕆᐊᖑᕙᓪᓕᐊᔪᓂᒃ ᐱᓕᕆᓂᖃᖅᑎᓪᓗᒋᑦ. 

2021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

ᑲᑎᓪᓗᒃᑖᕐᓗᒋᑦ ᐱᓕᕆᐊᖑᕙᓪᓕᐊᓂᖏᑦ 4: 
279-ᖑᔪᓂᒃ ᐱᓕᕆᓂᐅᓚᐅᖅᑐᑦ

2021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ 11

ᐊᒥᓱᐃᓕᖓᔪᑎᒍᑦ ᐱᓯᒪᓕᕈᑎᐅᔪᖅ ᑭᓐᓂᕐᑕᓂᒃ ᑕᐃᔭᐅᓪᓗᑎᒃ Multi-Corer-ᓂᒃ 
ᐱᓯᒪᓕᕈᑎᐅᕙᒃᑐᖅ ᑎᑭᑦᓱᒍ 8-ᓂᒃ ᒥᑭᑦᑐᓂᒃ ᐃᓗᓕᖃᖅᓱᓂ ᑭᓐᓂᕐᑕᓂᒃ ᐊᒻᒪᓗ 
ᐊᑖᓂ ᑕᕆᐅᐃ ᐃᒪᖓᓂᒃ ᐸᕝᕕᓵᖅᑕᐅᓯᒪᕙᓐᓂᖏᑦ ᒥᑭᑎᑕᐅᒋᐊᖅᓯᒪᓪᓗᑎᒃ.

ᐱᖑᖅ (Pingo) ᖃᖅᑲᐅᕗᖅ 
ᑕᐃᒪᓐᓇᐃᓕᖅᑎᑕᐅᓯᒪᓪᓗᓂ ᓯᑯᒥᑦ 
ᓇᓂᔭᐅᔪᖕᓇᕆᓪᓗᑎᒃ ᐃᒫᓂᑦ. ᑕᕝᕙᓂ 
ᐊᔾᔨᓕᐅᖅᑕᐅᓯᒪᔪᖅ ᕿᒥᕐᕈᔭᐅᒪᐅᕐᐳᖅ 
ᑕᕆᐅᑉ ᓇᑎᖓᓂᑦ ᐅᐊᖕᓇᖓᓂ ᑯᒡᒪᓪᓕ 
ᐸᐃ ᑲᖏᖅᖢᐊᓂ.

ᓴᓇᕐᕈᑏᑦ ᑕᐃᔭᐅᔪᑦ Radiometric 
systems-ᓂᒃ ᐆᒃᑐᕋᕈᑎᐅᓚᐅᖅᐳᑦ 
ᖃᐅᔨᒋᐊᖅᑎᓪᓗᒋᑦ ᓯᓚᒥᑦ 
ᖃᐅᒪᓂᐅᔪᓄᑦ 
ᐱᐅᓯᒋᐊᖅᑎᑦᓯᔾᔪᑎᐅᓪᓗᑎᒃ 
ᖁᒻᒧᐊᒃᑎᑕᐅᓯᒪᔪᑎᒍᑦ 
ᐊᔾᔨᓕᐅᖅᑕᐅᕙᒃᑐᓄᑦ.

ᐊᓯᖏᑦ

ᓇᐸᓪᓗᑎᒃ ᒪᑦᑎᑕᐅᑎᑦ (ᖁᐱᕐᕈᕐᔪᐃᑦ ᐃᒪᕐᒥᐅᑕᐃᑦ)

ᑕᕆᐅᑉ ᐃᒪᖓᓂᒃ ᖃᐅᔨᓴᐃᓂᖅ ᓴᕕᕋᒃᓴᖅᑕᖃᕆᐊᖓᓄᑦ

ᑭᑉᐹᕆᒃᑐᑦ ᑲᑎᖅᓱᐃᔾᔪᑎᑦ ᑭᓐᓂᑕᕐᓂᒃ

ᑲᑎᖅᓱᐃᔾᔪᑎᑦ ᐊᒻᒪᓗ ᐅᖁᒪᐃᓐᓂᖃᖅᑐᓄᑦ ᐱᓯᒪᓕᕈᑎᑦ 

ᑕᕆᐅᑉ ᓇᑎᐊᓂ ᒪᑦᑎᑕᐅᑎ

ᐃᒥᕐᒥᒃ ᑲᑎᖅᓱᐃᔾᔪᑎᑦ (CTD-Rosette-ᓂᒃ ᑕᐃᔭᐅᔪᑦ)

ᐊᒥᓱᐃᓕᖓᔪᓂᒃ ᑲᑎᖅᓱᐃᔾᔪᑎᑦ ᓴᓇᕐᕈᑎᑦ Multi-Corer-ᓂᒃ 
ᑕᐃᔭᐅᓪᓗᑎᒃ

ᑕᕆᐅᒥ ᐃᒫᓂ ᒪᑦᑎᑕᐅᑎᑦ (ᐃᖃᓗᐃᑦ ᐊᒻᒪᓗ ᒪᓐᓂᖏᑦ)

ᐱᓕᕆᐊᖑᔪᒧᑦ ᓇᓗᓇᐃᔭᐅᑎᑦ 
ᐱᓕᕆᐊᖑᕙᓪᓕᐊᓂᖏᑦ 5 ᐃᑲᔪᕈᑎᐅᓚᐅᕐᐳᖅ ᐃᓱᒪᑕᐅᓪᓗᑎᒃ ᖃᐅᔨᓴᐃᔨᐅᔪᑦ Dark Edge-ᒥᒃ ᐱᑕᖃᕐᓂᖓᓂᒃ 
ᖃᐅᔨᓴᐃᓂᐅᔪᒧᑦ. ᖃᐅᔨᓴᐃᓂᕐᒥ ᑐᕌᕐᕕᒃᓴᖁᑎᐅᔪᑦ Dark Edge-ᒥᒃ ᐱᓕᕆᓂᖃᖅᑎᓪᓗᒋᑦ ᖃᐅᔨᓴᐃᓂᖃᕆᐊᖃᓚᐅᕐᒪᑕ 
ᐅᑭᐊᒃᓵᒥᑦ ᐅᑭᐅᖅᐸᓪᓕᐊᓂᖓᓄᑦ ᐊᓯᔾᔨᖅᐸᓪᓕᐊᓂᕆᕙᒃᑕᖓᑕ ᐅᑭᐅᖅᑕᖅᑐᑉ ᑕᕆᐅᖓᑕ ᐊᒻᒪᓗ ᐆᒪᓂᖃᖅᑐᖁᑎᐅᔪᓄᑦ 
ᓯᑯᕙᓪᓕᐊᓕᖅᑎᓪᓗᒍ ᐊᒻᒪᓗ ᖃᐅᒪᓂᖓ ᐅᓪᓗᕐᒥ ᐊᑯᓂᐅᖖᒋᓐᓂᖅᓴᐅᓕᖅᐸᒃᑎᓪᓗᒍ. ᐱᓕᕆᐊᖑᓯᒪᓕᖁᓪᓗᒋᑦ ᐱᒻᒪᕆᐅᑎᐅᓪᓗᑎᒃ 
ᐱᓕᕆᐊᖑᕙᓪᓕᐊᔪᑦ, ᖃᐅᔨᓴᐃᔨᐅᔪᑦ ᒪᑯᓄᖓ ᑐᕌᕐᕕᒃᓴᖃᖅᑎᑕᐅᕗᑦ: 
1) ᓇᓗᓇᐃᖅᓯᒪᓕᕐᓗᒋᑦ ᐱᔾᔪᑎᐅᓗᐊᖅᑐᓂᒃ ᐱᓕᕆᓂᖃᖅᐸᓪᓕᐊᓂᐅᔪᑦ ᐊᐅᓚᑦᓯᔾᔪᑎᐅᕙᒃᑐᑦ ᐊᑯᑉᓯᖅᓯᒪᓕᖅᑎᑦᓯᕙᓐᓂᕐᓂᒃ

ᑕᕆᐅᑉ ᐃᒪᖓᓂᑦ ᐊᒻᒪᓗ ᑕᕆᐅᑉ ᓯᑯᖓᑕ ᖄᖓᓂᖖᒑᖅᑐᓂᒃ ᖃᐅᔨᒋᐊᖅᐸᒃᓱᒋᑦ ᖃᓄᑎᒋᐅᓂᖏᑕ ᐊᑐᖅᓱᒋᑦ ᐳᓪᓚᖁᑏᑦ,
ᓯᑯᒥᑦ ᐅᒥᐊᓕᐊᖑᓯᒪᔪᑦ, ᐊᒻᒪᓗ ᐊᓯᖏᑦ ᓴᓇᕐᕈᑎᒋᔭᐅᕙᒃᑐᑦ,

2) ᖃᐅᔨᓴᐃᓂᖃᕐᓗᑎᒃ ᑕᕆᐅᑉ ᐊᑖᓂ ᐃᒥᖓᓂᒃ ᐊᒻᒪᓗ ᓯᑯᑦ ᐊᑖᓂ ᐊᕙᑎᒋᔭᐅᔪᓂᒃ (ᖃᐅᒪᓂᖃᕐᓂᖓᓂᒃ,
ᓂᕿᒋᔭᒃᓴᖅᑕᖃᕐᓂᖓᓂᒃ ᐆᒪᓂᖃᖅᑐᓄᑦ, ᐊᓯᖏᓂᒃᓗ) ᐊᑐᖅᓱᑎᒃ ᐊᑕᐅᓯᐅᓪᓗᑎᒃ ᐃᒪᐅᑉ ᐃᓗᐊᒎᖅᑎᑕᐅᕙᒃᑐᓂᒃ ᓴᓇᕐᕈᑎᓂᒃ
(AUV) ᐊᒻᒪᓗ ᒥᑭᑦᑑᑎᐅᓪᓗᑎᒃ ROV-ᓂᒃ ᑕᐃᔭᐅᕙᒃᑐᓂᒃ,

3) ᓇᓗᓇᐃᖅᓯᒪᓕᕐᓗᒋᑦ ᐱᕈᖅᑐᖁᑎᐅᔪᑦ ᐃᒪᕐᒥᐅᑕᐃᑦ ᐊᔾᔨᒌᖖᒋᖑᖅᑐᑦ ᐊᒻᒪᓗ ᐊᒥᓲᓂᖅᓴᓂᒃ ᐱᓯᒪᓕᕆᐊᕈᑎᒋᓗᒋᑦ ᖃᓄᖅ
ᐊᓯᔾᔨᖅᓯᒪᓕᕆᐊᖅᐸᖕᓂᖏᑕ ᐊᒻᒪᓗ ᐱᕈᖅᐸᓪᓕᐊᕙᓐᓂᖏᑕ ᖃᐅᔨᒪᓂᖃᑦᓯᐊᖅᑎᓐᓇᒍ,

4) ᑎᑎᕋᐅᔭᖅᐸᓪᓕᐊᓗᑎᒃ ᐊᒻᒪᓗ ᓇᓗᓇᐃᖅᓯᒪᓕᖅᑎᒋᐊᕐᓗᒋᑦ ᐆᒪᓂᖃᖅᑐᖁᑏᑦ ᐃᒪᕐᒥᐅᑕᐃᑦ ᐊᒻᒪᓗ ᐃᖃᓗᐃᑦ ᐊᑐᖅᐸᒃᓗᑎᒃ
ᐊᔾᔨᒌᖖᒋᐅᖅᑐᓂᒃ ᒪᑦᑎᑕᐅᑎᓂᒃ ᐊᒻᒪᓗ ᑐᓴᖅᓴᐅᔾᔪᑎᐅᓪᓗᑎᒃ ᓴᓇᕐᕈᑎᓂᒃ.

ᖃᐅᔨᓴᐃᓂᕐᒥ ᐱᓕᕆᐊᖑᔪᑦ
ᖃᐅᔨᓴᒐᒃᓴᓂᒃ ᐱᓯᒪᓕᖃᑦᑕᕐᓂᐅᓚᐅᖅᑐᑦ ᐱᓕᕆᐊᖑᕙᓪᓕᐊᓂᖏᑦ 5-ᒥᒃ ᐱᓕᕆᓂᖃᖅᑎᓪᓗᒋᑦ ᐱᓕᕆᐊᖑᓚᐅᕐᒪᑕ
ᐅᐸᒍᑎᓯᒪᓪᓗᑎᒃ ᐱᓕᕆᐊᖃᕐᕕᐅᔪᓄᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᓯᑯᖃᕐᓂᐅᔪᓂ ᐊᒻᒪᓗ ᓯᑯᖃᖖᒋᑦᑐᓂ ᐊᕙᑎᒋᔭᐅᔪᓂ
ᐅᓪᓗᐃᑦ ᐱᖓᓱᑦ ᐊᑐᖅᐸᓪᓕᐊᑎᓪᓗᒋᑦ. ᑕᒪᐃᑎᒍᑦ, ᐱᓕᕆᓂᖃᕐᓂᐅᔪᑦ ᐃᖏᕐᕋᑦᓯᐊᕐᓂᖃᓚᐅᖅᑐᑦ, ᐊᐅᓚᑦᓯᓂᖃᕐᓱᑎᒃ
ᐱᓕᕆᐊᖃᕐᓂᖏᑦ 6-ᖑᔪᓂ ᐱᓕᕆᓂᖃᕐᕕᐅᔪᓂ ᐅᐊᖕᓇᖓᓂ ᓴᓐᓂᕈᑎᐅᑉ ᐃᒪᖓᓂ, ᐊᑐᖅᓱᑎᒃ 38-ᓂᒃ ᑭᓐᓂᕐᑕᓂᒃ
ᐱᓯᒪᓕᕈᑎᓂᒃ ᑕᐃᔭᐅᓪᓗᑎᒃ CTD-Rosettes-ᓂᒃ, 34-ᓂᒃ ᒪᑦᑎᑕᐅᑎᓂᒃ, ᐊᒻᒪᓗ ᓯᕗᓪᓕᖅᐹᒥᒃ ᐅᑭᐅᖅᑕᖅᑐᒥ ᓴᓇᕐᕈᑎᓂᒃ ,
34 nets, AUV-ᓂᒃ ᐊᑐᖅᓱᑎᒃ, ᓯᑯᒥᑦ ᐅᒥᐊᓕᐅᖅᑕᐅᓯᒪᔪᒥᒃ ᐊᒻᒪᓗ ᐅᐊᔭᒨᖅᑐᒥᒃ ᖃᐅᔨᓴᕈᑎᒥᒃ ᓯᓚᒥ-ᑕᕆᐅᒥ
ᐅᐊᔭᒨᕈᑎᒃᓴᐅᔪᑦ ᐊᓯᔾᔨᖅᐸᓪᓕᐊᓂᖓᓄᑦ.

122021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ

ᐊᑕᐅᓯᐅᓪᓗᓂ ᐃᒪᐅᑉ ᐃᓗᐊᓂ ᓴᓇᕐᕈᑎᑦ 
(AUV) ᓴᖖᒋᔫᓪᓗᓂ ᓴᓇᕐᕈᑎᒋᔭᐅᕙᒃᐳᖅ 
ᖃᐅᔨᓴᐃᓂᖃᕐᓂᐊᕐᓗᓂ ᓯᑯᑉ ᐊᑖᓂ 
ᐊᕙᑎᒋᔭᐅᔪᓂᒃ.

ᐃᓱᓕᔾᔪᑎᖏᑦ
ᑕᐃᒪᐅᖏᓐᓇᐅᔭᕋᓗᐊᖅᑎᓪᓗᒍ ᓄᕙᒡᔪᐊᕐᓇᖅ-19-ᒥᒃ ᐋᓐᓂᐊᖃᓕᕈᓐᓇᕐᓂᐅᔪᖅ ᐊᒻᒪᓗ ᓄᒃᑕᖅᑐᓕᕆᓂᕐᒥ ᐊᒻᒪᓗ 
ᓴᓇᕐᕈᑎᓕᕆᓂᕐᒥ ᑭᒡᓕᖃᓕᖅᑎᑦᓯᓯᒪᓂᐅᔪᑦ ᐊᖏᔪᒥᒃ, 2021-ᒥ ᐋᒪᓐᓴᓐ ᐅᒥᐊᕐᔪᐊᒃᑯᑦ ᖃᐅᔨᓴᐃᔭᖅᑐᕐᓯᒪᓂᐅᔪᖅ 
ᐅᓪᓗᓄᑦ 122-ᓄᑦ ᑕᕆᐅᒃᑯᑦ ᐃᖏᕐᕋᓂᖃᖅᓱᑎᒃ ᑲᓇᑕᐅᑉ ᐅᑭᐅᖅᑕᖅᑐᓕᒫᖓᒍᑦ ᐱᔾᔪᑎᖃᖅᐳᑦ ᐊᖏᓂᖅᐸᐅᔪᒥᒃ 
ᒻᒪᓗ ᖃᐅᔨᓴᐃᓂᕐᒥ ᐱᑕᖃᓕᖅᑎᑦᓯᓂᐅᓚᐅᖅᓱᓂ ᐅᑭᐅᑦ ᑕᓪᓕᒪᐅᔪᑦ ᐊᑐᖅᐸᓪᓕᐊᑎᓪᓗᒋᑦ. 
ᑕᑯᒃᓴᕈᖅᑎᒋᐊᒃᑲᓐᓂᕐᓂᖅ ᐊᔪᕐᓇᕐᒪᑦ ᖃᓄᖅ ᐱᒻᒪᕆᐅᔫᓂᖏᑕ ᐊᒻᒪᓗ ᐱᓕᕆᐊᖑᓯᒪᔭᕆᐊᖃᕐᓂᖏᑕ 
ᐱᐅᑦᓯᐊᖅᑐᑎᒍᑦ ᐃᑲᔪᖅᑎᒌᒃᓱᒃ ᐱᓕᕆᓂᖃᕈᓐᓇᓚᐅᕐᓂᖏᑦᑕ ᑲᓇᑕᒥ ᐅᒥᐊᕐᔪᐊᒃᑯᑦ ᓯᑯᒥᑦ ᓯᖁᑦᑎᕆᔪᓐᓇᖅᑐᒃᑯᑦ, 
ᖃᐅᔨᓴᐃᓂᕐᒥ ᐱᓕᕆᐊᖑᔪᑎᒍᑦ, ᓄᓇᓕᐅᔪᓂᑦ ᐊᒻᒪᓗ ᐋᒪᓐᓴᓐ ᖃᐅᔨᓴᐃᓂᖓᑦ ᐱᓕᕆᐊᖑᔪᓐᓇᓚᐅᕐᒪᑕ. ᖁᔭᓐᓇᒦᒃ! 
ᖃᐅᔨᓴᐃᓂᕐᒥ ᐱᓕᕆᐊᖑᓚᐅᖅᑐᑦ ᐃᑭᒪᓪᓗᑎᒃ ᐅᒥᐊᕐᔪᐊᕐᒥ CCGS ᐋᒪᓐᓴᓐ 2021-ᖑᑎᓪᓗᒍ 
ᑐᑭᓯᐅᒪᓕᖅᐹᓪᓕᕈᑎᐅᓂᐊᕐᒪᑕ ᑕᕆᐅᑦ ᓯᒡᔭᖏᓂ ᐊᒻᒪᓗ ᑕᕆᐅᒥ ᐆᒪᓂᖃᖅᑐᖁᑎᐅᔪᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, ᐃᑲᔪᕈᑎᐅᓯᒪᓕᕐᓗᑎᒃ ᑐᑭᓯᐅᒪᓕᕋᓱᐊᕐᓂᕐᓄᑦ ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐊᒃᑐᐃᓯᒪᓕᖅᐸᖕᒪᖔᑦ ᐊᒃᑐᖅᑕᐅᓴᕋᐃᑦᑑᓪᓗᑎᒃ ᑕᕆᐅᒥ ᐆᒪᓂᖃᖅᑐᓂᒃ ᐊᒻᒪᓗ ᑭᒃᑯᑐᐃᓐᓇᐃᑦ 
ᐋᓐᓂᐊᖃᓕᖅᑕᐃᓕᒪᕙᓐᓂᖏᓂᒃ, ᐊᒻᒪᓗ ᑐᑭᒧᐊᒍᑎᒃᓴᖃᖅᑎᑦᓯᓂᕐᒥ ᓄᓇᓕᐅᔪᓂᑦ ᐃᑲᔪᖅᑐᒐᐅᓯᒪᓪᓗᑎᒃ 
ᑐᕌᕐᕕᒃᓴᖁᑎᒋᔭᐅᔪᓂᒃ ᑕᕆᐅᒥ ᐅᑭᐅᖅᑕᖅᑐᑉ ᐊᕙᑎᒋᔭᖓᓂ. ᓄᓇᖖᒍᐊᓕᐅᕐᓯᒪᓕᓚᐅᕐᓂᖓᑦ 
ᖃᐅᔨᓴᐃᔭᖅᑐᕐᓯᒪᓪᓗᑎᒃ ᐊᖏᒡᓕᒋᐊᖅᓯᒪᓕᕈᑎᐅᓂᐊᕐᒥᔪᖅ ᖃᓄᐃᖖᒋᑦᓯᐊᖅᑐᒃᑯᑦ ᐅᒥᐊᕐᔪᐊᑎᒍᑦ ᐅᓯᖃᑦᑕᕐᓂᕐᒥ 
ᐱᓕᕆᓂᐅᕙᒃᑐᓄᑦ. ᑲᑎᓗᒃᑖᖅᓱᒋᑦ ᑕᕆᐅᑉ ᓇᑎᖓᑕ ᐊᕙᑎᖓᓂᒃ ᓄᓇᖖᒍᐊᓕᐅᖅᓯᒪᓕᓚᐅᕐᓂᖓᑦ ᐅᒥᐊᕐᔪᐊᒃᑯᑦ 
2021-ᒥ ᐱᓕᕆᓂᖃᕐᕕᐅᓚᐅᕐᒪᑦ ᐊᖏᓂᖃᖅᑐᒥᒃ 38,000 ᑭᓗᒦᑕᓂᒃ2 (km2), ᐱᔾᔪᑎᖃᖅᑐᒥᒃ 
ᐊᕕᒃᑐᖅᓯᒪᓂᐅᔪᒥᒃ ᐊᖏᓂᖅᓴᐅᓪᓗᓂ ᑭᖖᒐᕖᑦ ᕿᑭᖅᑕᖓᓂᑦ (ᓄᓇᕗᒻᒥ) ᐅᕝᕙᓘᓐᓃᑦ ᓄᓇᕐᔪᐊᖓᑕ ᓂᑐᕐᓚᓐᔅ! 
ᖃᐅᔨᓴᖅᑏᑦ ᐊᒻᒪᓗ ᓴᓇᕐᕈᑎᓕᕆᔨᐅᔪᑦ ᓱᓕ ᐱᓕᕆᓂᖃᖅᑐᑦ ᖃᐅᔨᒋᐊᖅᓯᒪᓕᕆᐊᖅᓱᒋᑦ ᑐᑭᓯᒋᐊᕐᕕᒃᓴᖁᑎᑦ 
ᑲᑎᖅᓱᐊᖑᓚᐅᖅᑐᓂᒃ ᖃᐅᔨᓴᕆᐊᖅᓯᒪᑎᓪᓗᒋᑦ. 
ᐸᕐᓇᐅᑎᓕᐅᕐᓂᖅ ᐊᒻᒪᓗ ᓚᐃᓴᑖᖅᓯᒪᓕᕆᐊᕐᓂᕐᒥ ᐱᓕᕆᓂᐅᔪᑦ ᑲᔪᓯᒋᐊᖅᑎᑕᐅᓯᒪᕗᑦ 2022-ᒥ ᐅᒥᐊᕐᔪᐊᒃᑯᑦ 
ᖃᐅᔨᓴᕆᐊᕐᓂᐅᔪᒫᖅᑐᒧᑦ ᐊᑯᓂᐅᖖᒋᓐᓂᖅᓴᐅᓕᖅᑎᑕᐅᓯᒪᓂᐊᖅᓱᓂ ᐱᓕᕆᓂᖃᕐᕕᒋᔪᓐᓇᖅᑕᖓᑦ ᐱᔾᔪᑎᒋᓪᓗᒍ 
ᐊᖏᔪᒥᒃ ᐋᖅᑭᒃᓱᒐᐅᔭᕆᐊᖃᕐᓂᐊᕐᓂᖓᑕ ᐅᒥᐊᕐᔪᐊᖅ CCGS ᐋᒪᓐᓴᓐ ᐅᑭᐅᖓᓂᑦ-ᐅᐱᕐᖓᒃᓵᖓᓄᑦ 2022. 
ᖃᖓᑐᐃᓐᓇᖅ ᖃᐅᔨᒋᐊᕐᕕᐅᔪᓐᓇᖅᑐᒍᑦ ᐅᕙᓂ ᖃᕆᑕᐅᔭᑎᒍᑦ media@as.ulaval.ca ᐊᐱᖅᑯᓯᒃᓴᖃᖅᑐᓄᑦ 
ᐅᖃᐅᓯᒃᓴᖃᖅᑐᓄᓪᓘᓐᓃᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑎᑎᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐋᒪᓐᓴᓐ 
ᖃᐅᔨᓴᕆᐊᕐᓂᕆᕙᒃᑕᖏᓐᓄᑦ. 

2021 | ᖃᐅᔨᓴᐃᓂᕐᒥᑦ
ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᓕᐊᖑᓯᒪᔪᑦ 13

